
Markaziy saylov komissiyasi tomonidan 

Oʻzbekiston Respublikasi Konstitutsiyasi va Saylov 
kodeksida belgilangan muddatlardan kelib chiqib, 
26-iyuldan Qonunchilik palatasi deputatlari va 
mahalliy kengashlar deputatlari saylovi boʻyicha 
saylov kampaniyasiga start berilib, kalendar-reja 
tasdiqlandi.

Ushbu saylovlarda Konstitutsiyamiz va xalqaro 
saylov standartlariga binoan, mamlakatimizning oliy 
davlat vakillik va qonun chiqaruvchi organi hamda 
mahalliy davlat hokimiyati vakillik organlarining 
tarkibi yangilanishi taʼminlanadi.

Sifat oʻzgarishlari

Saylov kampaniyasi boshlangan kuni 
komissiyamiz tomonidan qabul qilingan qarorlar, 
oʻtkazilgan qator qiziqarli brifinglar, taqdimot 
marosimlari va suhbatlar boʻlajak saylovlarning 
oʻziga xos jihatlariga bagʻishlandi. Ommaviy axborot 

INSON QADRIGA YUKSAK E’TIBOR

SAYLOV HUQUQI: 

Mening tanlovim — obod Vatanim!

Shukuh

Olimpiada daftari

Mamlakatimizda muhim siyosiy 
jarayon — Oliy Majlis Qonunchilik palatasi 

va mahalliy kengashlar deputatlari sayloviga 
qizgʻin hozirlik koʻrilmoqda. Oʻzbekiston 

Respublikasi Markaziy saylov komissiyasining 
shu yil 26-iyulda boʻlib oʻtgan navbatdagi 

majlisi ana shu muhim siyosiy voqeaga 
bagʻishlandi.

Qonunchilik palatasi hamda mahalliy kengashlar 
deputatlari besh yil muddatga saylanadi. Amaldagi 

Qonunchilik palatasi hamda mahalliy kengashlarga 
deputatlar saylovi 2019-yili oʻtkazilgan. Oʻzbekiston 

Respublikasi Konstitutsiyasining 128-moddasiga 
muvofiq, Oliy Majlis Qonunchilik palatasiga 

hamda Qoraqalpogʻiston Respublikasi Joʻqorgʻi 
Kengesiga, viloyatlar, tumanlar, shaharlar davlat 

hokimiyati vakillik organlariga saylovlar tegishincha 
ularning konstitutsiyaviy vakolat muddati tugaydigan 

yilda — oktyabr oyi uchinchi oʻn kunligining birinchi 
yakshanbasida oʻtkaziladi. Demak, Oliy Majlis quyi palatasi 

hamda mahalliy kengashlar deputatlari saylovi 2024-yil 
27-oktabr, yakshanba kuni boʻlib oʻtadi.

vositalari ushbu  tadbirlarni tezkorlik bilan yoritish 
va atroflicha sharhlashga kirishdi. Turli janrlardagi 
yuzlab materiallar eʼlon qilindi va ulardan millionlab 
odamlar, shu jumladan, xorijdagilar ham bahramand 
boʻldi. Bu mamlakatimizdagi tarixiy oʻzgarishlarga 
yurtdoshlarimiz bilan birga xalqaro jamoatchilikning 
ham katta qiziqishidan dalolat.

Tadbirlarda bir gap alohida taʼkidlangani 
koʻpchilikning eʼtiborini tortdi: yangi Oʻzbekiston 
milliy saylov qonunchiligi va amaliyotining tizimli 
ravishda demokratik andazalarga hamohang tarzda 
takomillashtirilayotgani fuqarolarning saylov 
huquqini keng va toʻla taʼminlash borasida sifat 
oʻzgarishlarini amalga oshirishga xizmat qilmoqda.

Davlat mustaqilligining oʻttiz uch yilligini 
nishonlashga hozirlik koʻrayotgan mamlakatimiz 
milliy saylov tizimidagi ana shunday salmoqli 
oʻzgarishlarning mazmun-mohiyati, ahamiyati va 
samaralari haqida soʻz yuritishning ayni fursati deb 
oʻylayman.

Jahondagi rivojlanish jarayoniga sinchkov razm 
solinsa, turfa manzaraga duch kelish mumkin. 
Bunday manzara Gʻarb va Sharqning eng rivojlangan 
demokratik davlatlarida xalqaro kuzatuvchi sifatida 
saylovlarni kuzatish asnosida ularning saylovlarga 
doir milliy qonunchiligi va amaliyotida yuz 
berayotgan oʻzgarishlarda ham koʻrinadi. Necha 
yuz yillar avval erkin demokratik saylovlarga beshik 
boʻlgan mamlakatlarning milliy saylov tizimi hali-
hamon takomilga ehtiyoj sezadi. Oʻzgarishlarga yuz 
tutadi. Ha, taraqqiyot muttasil takomilga intilishda.

Yangi Oʻzbekistonning milliy saylov 
qonunchiligi, saylov komissiyalari va saylovlarni 
oʻtkazish amaliyoti xalqqa, saylovchilarga yanada 
yaqinlashganini taʼkidlayotgan xalqaro ekspertlar 
fikri amalda oʻz tasdigʻini topmoqda. Tizim, taʼbir 
joiz boʻlsa, saylovchining talab va istaklariga mos 
yoʻllarni faol izlamoqda va topmoqda. Takomil — 
dunyo davlatlari intilayotgan eng toʻgʻri yoʻl. Har 
bir yangi qulaylik, taraqqiyotning har bir mevasi, 
eng avvalo, aziz va mukarram inson manfaatlariga 
xizmat qilishi, insonning qalbini yanada yuksaltirishi 
zarur.

Yapon kurashida yapon qizini
Ippon usulida yutdi Diyora.
Olimp kitobiga goʻzal ismini
Oltin harf bilan bitdi Diyora. 

Qaldirgʻochu lochin kuchiga qarang!
Tan berdi olmonu yiqildi farang,
Kosovoga armon boʻldi soʻnggi jang,
Barchasidan bir-bir oʻtdi Diyora. 

Oltin olib keldi hammadan oldin,
Yuz oltinga tengdir birinchi oltin!
Nihoyat his qildik gʻalaba totin,
Zafar qadahini tutdi Diyora. 

DIYORA

Bu Olimpiadada Oʻzbekiston delegatsiyasi litsenziyalar 
boʻyicha oʻz rekordini yangilab, ilk bor 19 sport turida 90 
sportchi bilan 75 ta yoʻllanmaga sazovor boʻldi.

Quvonarlisi, musobaqaning dastlabki kunlaridanoq 
yurtimiz madhiyasi yangrab, bayrogʻimiz baland koʻtarildi. 
Diyora Keldiyorova Olimpiya oʻyinlarida chempionlikni 
qoʻlga kiritgan ilk oʻzbekistonlik dzyudochiga aylandi. 

Shuningdek, 16 yildan keyin oʻzbekistonlik ayol sportchi yana 
Olimpiya shohsupasiga koʻtarildi. “Bu sovrin nafaqat mening, 
balki butun ayol sportchilarning medali. Bilaman, bu medal 
Oʻzbekistonda ayollarga juda katta yoʻl ochadi. Bunga oʻz 
hissamni qoʻshganimdan xursandman”, dedi sportchi. 

Shu kunlarda dunyo nigohi Fransiya poytaxti Parij shahriga qaratilgan. U toʻrt yilda bir marta 
oʻtkaziladigan yozgi Olimpiadaga mezbonlik qilmoqda. Dunyoning koʻplab nuqtalaridan vatani, elu yurti 

ishonchini oqlash uchun maydontalab sportchilar kuch sinashmoqda.

Xushxabar shavqidan polvon elim mast,
Kurash bu — yutgay kim mashqdan erinmas,
Kimning misi chiqsa, tilla berilmas,
Oliy orzusiga yetdi Diyora. 

Shohsupaga chiqdi koʻzda yosh bilan,
Bayroqni yuksaltgan magʻrur bosh bilan,
Shu totli lahzani zoʻr bardosh bilan
Ter toʻkib, oy-yillab kutdi Diyora. 

Quvonib qutladi Millat Sardori:
“Balli, ey xalqimning gʻururi, ori!
Sen bois baxtlidir oʻzbek diyori...”
Hammani baxtiyor etdi Diyora. 

Diyorimning oltin qizi Diyora,
Toʻmarisning yoniq izi Diyora.
Yurtimning yuzini charogʻon etgan
Oʻzbegimning yorugʻ yuzi Diyora!

Nodir JONUZOQ

Aziz va qadrli vatandoshlar!
Avvalo, sizlarni, butun Oʻzbekiston xalqini 

Xalqlar doʻstligi kuni bilan chin qalbimdan 
samimiy tabriklayman.

Biz Yangi Oʻzbekistonni barpo etish maqsadida 
boshlagan islohotlarimiz jarayonida jamiyatimizda 
millatlararo totuvlik va bagʻrikenglik muhitini 
yanada mustahkamlashni eng ustuvor 
vazifalarimizdan biri etib belgiladik.

Dunyoda Xalqaro doʻstlik kuni deb qabul 
qilingan 30-iyul sanasini mamlakatimizda 
Xalqlar doʻstligi kuni deb eʼlon qilganimiz va 
oʻziga xos bayram sifatida keng nishonlashni 
anʼanaga aylantirganimiz ham shundan dalolat 
beradi.

Dunyo miqyosida bagʻrikeng yurt sifatida 
eʼtirof etiladigan jonajon Vatanimizda bugungi 
kunda 130 dan ortiq millat va elat hamda 16 
ta diniy konfessiya vakillari tinch-totuv, ahil-
inoq, hamjihat boʻlib yashamoqda. 157 ta milliy 
madaniy markaz va 38 ta doʻstlik jamiyati faoliyat 
koʻrsatmoqda.

Mamlakatimizdagi taʼlim muassasalarida 
oʻquv-tarbiya jarayonlari oʻzbek, qoraqalpoq, 
rus, tojik, qozoq, qirgʻiz va turkman tillarida olib 
borilmoqda, qardosh tilli maktablarda oʻqiyotgan 
farzandlarimiz davlat hisobidan darslik va badiiy 
adabiyotlar bilan taʼminlanmoqda.

Qoraqalpogʻiston Respublikasi hamda 
viloyatlarda tashkil etilgan “Doʻstlik uylari” 
faoliyati har taraflama qoʻllab-quvvatlanmoqda. 
Xususan, Oliy Majlis huzuridagi jamoat fondi 
tomonidan ushbu maqsadlar uchun zarur 
mablagʻlar yoʻnaltirilmoqda, turli subsidiya va 
grantlar ajratilmoqda.

Milliy madaniy markazlarning moddiy-
texnik bazasini yaxshilash maqsadida ular davlat 
tomonidan zamonaviy texnik uskunalar, musiqiy 
asboblar, mebel jihozlari, milliy liboslar bilan 
taʼminlandi.

Milliy madaniy markazlar faoliyati uchun eng 
koʻrkam binolar ajratib berildi. Bu maskanlarda 
muntazam ravishda umummilliy bayramlar, 
festivallar, konsert va uchrashuvlar, taniqli 

madaniyat arboblarining chiqishlari, seminar va 
konferensiyalar oʻtkazilmoqda.

“Oʻzbekiston — umumiy uyimiz” degan ezgu 
gʻoya barcha milliy madaniy markazlarning 
shioriga aylangani diqqatga sazovor.

Bu jamiyatimizda hukm surayotgan millatlar-
aro totuvlik va bagʻrikenglik muhiti, tinchlik va 
osoyishtalikning amaliy ifodasidir.

Oʻtgan yillar mobaynida yurtimizda Xalqlar 
doʻstligi festivallari doirasida oʻtkazilgan 
davra suhbatlari, ijodiy muloqotlar, turli 
millat vakillarining kitob koʻrgazmalari, 
fotokoʻrgazmalar, xalqaro konferensiya va 
boshqa madaniy-maʼrifiy tadbirlar millatlar 
va elatlar oʻrtasidagi doʻstlik aloqalarining 
mustahkamlanishida yana bir muhim bosqich 
boʻldi.

Chet ellarda istiqomat qilayotgan 
vatandoshlarimiz bilan aloqalar mustahkamlanib 
bormoqda.

“2022-2026-yillarda Yangi Oʻzbekistonni 
rivojlantirish strategiyasi toʻgʻrisida”gi 
farmonda milliy madaniy markazlarni davlat 
tomonidan qoʻllab-quvvatlash tizimini yanada 
takomillashtirish belgilangani ham mazkur 
yoʻnalishdagi ishlarimizning bardavom ekanini 
koʻrsatadi.

“Yoshlar va biznesni qoʻllab-quvvatlash 
yili”da turli millat yoshlari uchun qoʻshimcha 
qulay sharoitlar yaratish, ularning fuqarolik 
burchini his etishi va anglashi, vatanparvarlik 
hissini kuchaytirish, bagʻrikenglikka asoslangan 
millatlararo muloqot madaniyatini oshirish kabi 
xayrli ishlar olib borilmoqda.

Shu oʻrinda taʼkidlash lozimki, soʻnggi yetti 
yilda Oʻzbekistonning ichki va tashqi siyosatida 
ulkan oʻzgarishlar roʻy bermoqda. Buni jahon 
hamjamiyati, xalqaro ekspertlar, taniqli davlat va 
siyosat arboblari ham eʼtirof etmoqda.

Markaziy Osiyo mintaqasidagi qoʻshni 
davlatlar bilan doʻstona aloqalar qayta tiklangani, 
azaliy rishtalar yangicha mazmunda davom 
ettirilayotgani xalqimizning xohish va istaklari, 
orzu-intilishlarini yaqqol ifoda etmoqda.

Muhtaram doʻstlar!
Hech kimga sir emas, bugun dunyoda beqaror 

vaziyat hukm surmoqda. Xalqaro maydonda 
davlatlarning bir-biriga oʻzaro ishonchi susayib 
bormoqda. Bunday murakkab sharoitda 
hayotning oʻzi bizdan mamlakatimizda hukm 
surayotgan oʻzaro hurmat, mehr-oqibat, totuvlik 
va birdamlik muhitini yanada mustahkamlash, 
yoshlarni buzgʻunchi yot gʻoya va oqimlar, tashqi 
taʼsirlardan asrashga qaratilgan ishlarimizni yangi 
bosqichga koʻtarishni talab etmoqda.

Koʻpmillatli va koʻpmadaniyatli jamiyatni 
oqilona boshqarish sohasida Oʻzbekiston muhim 
tajriba toʻpladi. Bizning bu boradagi faoliyatimiz 
dunyo miqyosida katta qiziqish uygʻotmoqda.

Biz bundan buyon ham nodavlat 
tashkilotlarning rolini kuchaytirish, ularning 
huquqlarini kafolatlash orqali fuqarolik jamiyati 
institutlarini rivojlantirishga, millati, tili, dini 
va ijtimoiy kelib chiqishidan qatʼi nazar, har bir 
fuqaroning vijdon erkinligini taʼminlashga alohida 
eʼtibor qaratamiz. Mamlakatimizda millatlar va 
konfessiyalar oʻrtasidagi totuvlik va hamjihatlikni 
mustahkamlash siyosatini izchil davom ettiramiz.

Bu olijanob maqsad yoʻlida yurtimiz boʻylab 
bir hafta davomida oʻtkaziladigan Doʻstlik 
festivallari xalqimizni yanada birlashtiradi, 
mintaqamizdagi tinchlik va osoyishtalik, 
millatlararo hamjihatlik va diniy bagʻrikenglik 
muhitini yanada mustahkamlashga xizmat qiladi, 
deb ishonaman.

Aziz yurtdoshlar!
Fursatdan foydalanib, sizlarni, butun 

xalqimizni Xalqlar doʻstligi kuni bilan yana bir 
bor chin koʻngildan muborakbod etaman.

Jonajon Vatanimizda doimo tinchlik-
osoyishtalik va farovonlik hukm sursin, 
koʻpmillatli Oʻzbekiston xalqiga hamisha baxtu 
saodat yor boʻlsin!

Shavkat MIRZIYOYEV, 
Oʻzbekiston Respublikasi 

Prezidenti

DO‘STLIK FESTIVALI — 
BIR TAN-U BIR JONLIK AYYOMI

30-iyul — Xalqlar do‘stligi kuni

Koʻplab vatandoshlarimiz Diyorani Toʻmarisga qiyoslayotgani bejiz emas. Bugun 
yangi Oʻzbekistonning yangi sahifalari yozilmoqda. Buni oʻziga ishongan, yurt kelajagini orzu va 

maqsadlari bilan bogʻlagan yoshlar amalga oshirmoqda.

Boshlanishi 1-betda

* * *

Tadbirkorlar va ishbilarmonlar harakati 
— Oʻzbekiston Liberal-demokratik partiyasi 
siyosiy kengashining XVII majlisida 
siyosiy kengash aʼzolari, hududiy partiya 
tashkilotlari, mahalliy kengashlardagi 
deputatlik guruhlari vakillari, partiya faollari 
ishtirok etdi.

Ushbu saylov yangi tahrirdagi 
Konstitutsiya kuchga kirganidan keyin 
ilk bora boʻlib oʻtadigan muhim siyosiy 
jarayon. Konstitutsiyada belgilab qoʻyilgan 
qoida — davlatning demokratik yoʻl orqali 
taraqqiy etishini taʼminlovchi asosiy omil 
aynan saylovlardir. Binobarin, hokimiyatning 
yagona manbai boʻlgan xalq oʻzining ushbu 
vakolatidan aynan saylovlar orqali foydalanadi. 

SIYOSIY PARTIYALAR SAYLOVGA 
TAYYORGARLIKNI BOSHLADI

Oliy Majlis Qonunchilik 
palatasi va xalq deputatlari 

kengashlari deputatlarining 
vakolat muddati 2024-yilda 

tugashini inobatga olib, 
saylovlar joriy yilning 

27-oktabrida oʻtkazilishi va 
saylov kampaniyasi 26-iyuldan 

boshlanishi haqida Markaziy 
saylov komissiyasi qarori qabul 

qilindi. Shu munosabat bilan 
mamlakatimizdagi siyosiy partiyalar 

majlislari boʻlib oʻtdi. Unda 
partiyalarning ushbu saylovdagi 

ishtiroki bilan bogʻliq masalalar 
muhokama etildi.

2024-yilgi parlament saylovlariga partiya 
tubdan yangicha yondashadi. Jumladan, 
uyma-uy yurib, 1 milliondan ortiq xonadonga 
kirish, har bir saylovchiga partiya gʻoyalarini 
yetkazish, aholining taklif-mulohazalarini 
olishni maqsad qilgan.

Partiya oʻz saylovoldi dasturini ishlab 
chiqishdan oldin xalqimizni qiynayotgan 
muammolarni atroflicha oʻrganish, odamlarni 
oʻylantirayotgan masalalar mohiyatiga 
yetish, buning uchun keng qamrovli 
jamoatchilik eshituvlarini tashkil etish hamda 
muammolarning yechimi ustida ekspertlar 
bilan birga ishlashni rejalashtirgan.

Yigʻilishda saylovoldi shtabini tashkil etish, 
shtabga partiya faollari, yetuk mutaxassislarni 
jalb qilish boʻyicha aniq vazifalar belgilandi. 

Shuningdek, partiyaning I kongressini 
chaqirish va shu munosabat bilan hududiy 
partiya tashkilotlarining konferensiyalarini 
oʻtkazish boʻyicha topshiriqlar berildi.

* * *

“Milliy tiklanish” demokratik partiyasi 
markaziy kengashi ijroiya qoʻmitasining 
kengaytirilgan yigʻilishida saylovlarda 
partiyaning ishtirokini taʼminlash va tayyorgarlik 
koʻrish hamda uni yuqori saviyada oʻtkazish 
boʻyicha ishlab chiqilgan chora-tadbirlar rejasi, 
saylov shtabini tuzish va samarali faoliyat 
yuritishini tashkillashtirish, partiya markaziy 
kengashining navbatdagi plenumini chaqirish 
masalalari muhokama qilindi.

2023-yilda “Milliy tiklanish” demokratik 
partiyasi konstitutsiyaviy islohotlar 
tashabbuskorlaridan biri boʻldi. Xalqimiz 
xohish-irodasi asosida qabul qilingan 
yangi tahrirdagi Bosh qonunimizda 
milliy saylov tizimiga ham keng oʻrin 
berildi. Bunday oʻzgarishlar milliy saylov 
qonunchiligini xalqaro saylov mezoni va 
standartlariga muvofiq takomillashtirish, 
saylov jarayonlarining ochiqlik, oshkoralik, 
erkinlik va adolat prinsiplariga mos ravishda 
oʻtkazilishini taʼminlashga xizmat qiladi.

Bu galgi saylovlar avvalgilariga nisbatan 
kuchli raqobat muhitida oʻtadi. Ammo 
partiyada, partiyadan koʻrsatilayotgan 
nomzodlarda salmoqli natijalarga erishib, 
parlament va mahalliy kengashlarda eng koʻp 
oʻrin egallash uchun yetarlicha tajriba va 
imkoniyat bor.

Pirovard maqsad saylovlarda eng yuqori 
natijaga erishish va saylovchilar ishonchini 

qozonish ekani qayd etildi. Shundan kelib 
chiqib, muhim siyosiy jarayonda munosib 
ishtirok etish va mamlakat siyosiy maydonida 
yaratib berilgan imkoniyatdan unumli 
foydalanish “Milliy tiklanish” demokratik 
partiyasining ustuvor vazifasi ekaniga alohida 
eʼtibor qaratildi.

Yigʻilish yakunida kun tartibidagi barcha 
masalalar hamda “Milliy tiklanish” demokratik 
partiyasining navbatdagi plenumini chaqirish 
toʻgʻrisida qaror qabul qilindi.

* * *

Oʻzbekiston Xalq demokratik partiyasi 
markaziy kengashi plenumida partiyaning 
ushbu saylovda ishtirok etishi bilan bogʻliq 
masalalar muhokama qilindi.

Yangi tahrirdagi Konstitutsiyamiz hamda 
Saylov kodeksiga muvofiq, mamlakatimizda 
ilk bor aralash tizimda oʻtadigan saylov Xalq 
demokratik partiyasi uchun jamiyatimizdagi 
dolzarb ijtimoiy-iqtisodiy, siyosiy-
huquqiy masalalar boʻyicha yangi taklif 
va tashabbuslarni ilgari surish, partiyaviy 
dasturlarni takomillashtirish, xalqimiz xohish-
irodasini bilish, koʻproq deputatlik oʻrinlarini 
qoʻlga kiritishga sharoit yaratadi.

Yigʻilishda Oʻzbekiston Xalq demokratik 
partiyasi saylovda ishtirok etishi haqida yakdil 
qaror qabul qilindi. Unga koʻra, Markaziy 
saylov komissiyasiga joriy yilgi parlament 
quyi palatasi va xalq deputatlari kengashlariga 
saylov kampaniyasida partiya qatnashishi 
boʻyicha ariza topshirilishi qayd etildi.

Plenumda saylov kampaniyasi davrida 
barcha tashkiliy-huquqiy ishlarni qatʼiy reja 
asosida, masʼuliyat bilan bajarish maqsadida 

partiya markaziy saylov shtabini tuzish haqida 
qaror qabul qilindi hamda shtabning vazifa va 
vakolatlari belgilandi.

Viloyat, tuman va shahar partiya 
kengashlarining saylov shtablarini tuzish 
hamda ularning samarali faoliyat yuritishini 
tashkil qilish boʻyicha vazifalar belgilandi.

* * *

Oʻzbekiston “Adolat” sotsial-demokratik 
partiyasi siyosiy kengashining navbatdagi 
XIV plenumida mazkur saylov yangicha 
amaliyot — aralash saylov tizimida har 
bir ovoz uchun keskin kurash borishi, bu, 
oʻz navbatida, yanada qizgʻin sogʻlom 
raqobat muhitida saylovchilarning yuksak 
ishonchini qozonish, orzu-istaklarini roʻyobga 
chiqarishga xizmat qiluvchi asoslantirilgan 
taklif va tashabbuslarni, ezgu gʻoyalarni ilgari 
surishni talab qilishi qayd etildi.

Saylov — “Adolat” SDP uchun oʻtgan 
davrdagi faoliyatiga chinakam baho beradigan 
muhim siyosiy jarayon. Shuningdek, vakillik 
organlariga oʻz nomzodlarini koʻproq saylash 
orqali maqsad va gʻoyalarini samarali amalga 
oshiruvchi, mamlakat siyosiy-huquqiy 
maydonidagi oʻrnini mustahkamlovchi, 
qisqasi, kelgusidagi muvaffaqiyatlarini 
taʼminlab beruvchi imkoniyat hamdir.

Shu bois, plenumda “Adolat” SDPning 
saylovda munosib ishtiroki boʻyicha strategik 
rejalar belgilandi.

Partiyaning 2024-2029-yillar uchun 
moʻljallangan saylovoldi dasturini tay yorlash 
uchun partiya elektorati, xayrixohlari va aholi 
vakillari bilan uchrashuvlar oʻtkazib, ularning 
fikr va takliflarini olish, mavjud muammolarni 

oʻrganish va manzilli yechimlar taklif etish 
yuzasidan chora-tadbirlar ishlab chiqilgani 
koʻrsatib oʻtildi.

Shuningdek, soha mutaxassislari bilan 
hamkorlikda saylovoldi dasturini aholining 
turmush darajasini oshirish va ijtimoiy 
adolatni taʼminlashga yoʻnaltirish belgilandi.

* * *

Oʻzbekiston Ekologik partiyasining 
navbatdan tashqari plenumida partiyaning 
joriy yilda parlament va mahalliy kengashlarga 
boʻlib oʻtadigan saylovda ishtiroki bilan 
bogʻliq qator tashkiliy masalalar koʻrib 
chiqildi.

Oʻzbekiston Ekologik partiyasi tashkil 
qilinganiga endi 5 yil toʻlgan boʻlsa-da, barcha 
muhim siyosiy jarayonlarda faol ishtirok etib, 
katta tajriba toʻpladi. 2019-yilda Oliy Majlis 
Qonunchilik palatasi deputatlari va mahalliy 
kengashlar deputatlari saylovida partiya 
birinchi marta ishtirok etib, parlament va 
mahalliy kengashlarda oʻzining 600 nafardan 
ortiq vakiliga ega boʻlgan edi. 

2019-2024-yillarga moʻljallangan 
saylovoldi dasturda partiya 80 dan ortiq 
vazifani amalga oshirishni maqsad qilgan 
hamda ularning ijrosini taʼminlash uchun 
samarali faoliyat yuritdi.

Endi partiya saylovlarda ishtirok etishini 
qoʻllab-quvvatlovchi kamida qirq ming 
saylovchining imzosini toʻplashga kirishish 
arafasida turibdi. Saylov qonunchiligida 
belgilangan miqdorda imzolar yigʻilganidan 
soʻng oʻrnatilgan tartibda partiyaning 
saylovda ishtiroki yuzasidan Markaziy saylov 
komissiyasiga murojaat qilish boʻyicha 
tegishli chora-tadbirlar belgilab olindi.

Plenumda partiyaning hududiy, tuman va 
shahar partiya tashkilotlari konferensiyalari 
hamda partiya forumini yuksak saviyada 
oʻtkazish yuzasidan hududiy partiya 
tashkilotlari oldida turgan vazifalar belgilab 
berildi.

“Yangi Oʻzbekiston” muxbiri
Lutfulla SUVONOV tayyorladi.

— Onam har kuni hovlimizda pishib 
yotgan mevalarga qarab, “Oʻzbekistondan 
yaxshi mamlakat yoʻq”, deb qayta-qayta 
aytadi, — dedi suhbatdoshim. “Boʻlmasam-
chi, Oʻzbekiston jannatmonand, eng xavfsiz 
mamlakatlar reytingida ham birinchi oʻrinni 
egalladi”, dedim. Ayol esa aynan shuning 
uchun mamlakatimizga kelgan mehmonlar 
ketgisi kelmasligini yashirmadi. 

Darhaqiqat, kelgan mehmonni bizday 
eʼzozlaydigan, millati, irqi va eʼtiqodidan 
qatʼi nazar, hammani birdek hurmat 
qiladigan xalqlar sanoqli. Agar barcha 
biz kabi bagʻrikenglik va doʻstlik gʻoyasi 
bilan yashaganida, bugun dunyo manzarasi 
butunlay boshqacha boʻlardi. Shu oʻrinda 
Oʻzbekistondagi missiyasini yakunlab, 
Daniyaga ketayotgan Hindiston elchisi 
Manish Prabxatning “Qani endi, ishlagani 
boradigan barcha davlatlarimizda bizga 
munosabat Oʻzbekistondagidek boʻlsa”, 
degan gapi yodimga tushdi. Elchi oʻshanda 
bizdagidek mehmondoʻst va bagʻrikeng 
odamlarni koʻrmagani, besh yil davomida 
hech qanday muammoga duch kelmay 
ishlaganini aytgan edi. 

Yurtimizda oʻzga millat vakillari tilini, 
dinini, madaniyati, urf-odatini hurmat 
qilmaslik qonun doirasida javobgarlikka 
tortilishi belgilab qoʻyilgan. Ammo 
koʻpchilik shunday qonun borligini bilmaydi. 
Eshitganlar ham unutib yuboradigan 
darajada eslamay qoʻygan. Negaki barcha 
oʻzbekistonliklar tabiatida ana shu qonun 
quyosh chiqishiday tabiiy ravishda ishlaydi. 
Qonunni qoʻllashga ehtiyoj sezilmaydi. 
Ha, azaliy bagʻrikengligimiz shundoq 
ham oʻzga millat vakillari bilan hamjihat 

Koʻplab vatandoshlarimiz Diyorani 
Toʻmarisga qiyoslayotgani bejiz emas. Bugun 
yangi Oʻzbekistonning yangi sahifalari 
yozilmoqda. Buni oʻziga ishongan, yurt 
kelajagini orzu va maqsadlari bilan bogʻlagan 
yoshlar amalga oshirmoqda. Buning isboti Parij 
Olimpiadasida qoʻlga kiritilgan oltin medaldir.

Albatta, bunday gʻalabalar mashaqqatli 
mehnat bilan birga sport sohasiga qaratilayotgan 
eʼtibor va xalqimiz ishonchi mahsulidir.

Davlatimiz rahbari Oʻzbekiston tarixida 
yozgi Olimpiya oʻyinlarida ayollar oʻrtasida 
birinchi marta chempion boʻlgan sportchi 
 qizni tarixiy gʻalaba bilan qizgʻin tabriklab, 

ota-onasi va murabbiylariga minnatdorlik 
bildirdi: “Jasoratli, matonatli qizim borligidan 
gʻururlanaman. Kamdan kam boʻladigan gʻalaba 
boʻldi. Dunyo qoyil qoldi. Oʻzbekistonning 
obroʻsini juda koʻtardingiz, rahmat, qizim”.

Diyora XXXI yozgi Olimpiya oʻyinlari 
ishtirokchisi, Osiyo chempioni, jahon 
chempionati va Jahon harbiy oʻyinlari 
sovrindori, dzyudo boʻyicha “Katta dubulgʻa” 
musobaqasi gʻolibasi boʻlgan birinchi oʻzbek 
qizi, Zulfiya nomidagi davlat mukofoti 
sovrindori hamdir.

Olimpiadada esa gʻalaba sururini his 
qilish baxtiga yana muyassar boʻldi. Qiziqarli 
kechgan bahslarda birinchi davradan erkin 
oʻtgan dzyudochimiz ikkinchi bosqichda 

Tokio — 2020 yozgi Olimpiya oʻyinlari 

30-iyul — Xalqlar do‘stligi kuni

DO‘STLIK FESTIVALI — 
BIR TAN-U BIR JONLIK AYYOMI

Avtobusda bir koreys ayol bilan tasodifan hamsuhbat boʻlib qoldik. 93 yoshdagi 
onasini koʻrishga ketayotgan ekan. Onaxon umrining soʻnggi yillarini Koreyada emas, Oʻzbekistonda, 

qizining oldida oʻtkazishni xohlabdi. 

DUNYONI LOL QOLDIRDI

yashashimizga xizmat qilaveradi. Mehr va 
doʻstlik ham yuqumli boʻladi. Shu maʼnoda, 
mamlakatimizdagi 130 dan ortiq millat 
va elat vakillari har kuni doʻstligimizni 
namoyon qilib yashayapmiz. Bunday goʻzal 
insoniy munosabatlarning amaliy ifodasi 
boʻlishi ham kerak. Shu bois, yurtimizda 
anʼanaviy tarzda Doʻstlik festivali oʻtkazib 
kelinmoqda. 

Millatlararo munosabatlar va xorijiy 
davlatlar bilan doʻstlik aloqalari qoʻmitasi 
maʼlumotlariga koʻra, bu yil festival 
respublikamizning barcha tuman va 
shaharlarida oʻtkaziladi. Doʻstlik festivali 
turli millat vakillari, Doʻstlik jamiyatlari 
ishtirokida “Yangi Oʻzbekiston” bogʻidagi 
mahobatli Mustaqillik monumenti poyiga 
gul qoʻyish marosimi bilan ochilgani bejiz 
emas. Zero, Oʻzbekistonning uch ming 
yillik davlatchilik tarixini oʻzida mujassam 
etgan, mard va jasur xalqimiz timsoli boʻlgan 
monument barchani birlashishga chorlab 
turganday. 

Bir hafta davom etadigan festival doirasida 
bu yil ham qator tadbirlar rejalashtirilgan. 
Kitobxonlikka alohida eʼtibor berilib, 
“Qardoshlik mushoirasi” tashkil etilgandi. 
Yozuvchilar uyushmasi, Adiblar xiyobonida 
oʻtadigan kitobxonlik tadbirlaridan tashqari 
Chingiz Aytmatov, Abay, Maxtumquli, Shota 
Rustaveli, Pushkin, Shevchenko kabi buyuk 
shoir va yozuvchilarga qoʻyilgan, poytaxtning 
turli joylarida joylashgan haykallar poyida 
ham ijodiy uchrashuvlar boʻlib oʻtadi. 
Barcha tuman va shaharlarda turli millat 
vakillari boʻlgan shoir va yozuvchilarning 
kitobxonlik mushoiralari oʻtkaziladi. Ulugʻ 
adiblar, sanʼat arboblari oʻz millatining 

koʻngil tarjimonlaridir. Ular umuminsoniy 
gʻoyalarni targʻib etadi. Adabiyotga, 
 sanʼatga oshno qalblarda doʻstlik, insoniy 
qadriyatlarni ulugʻlashga boʻlgan ehtiyoj 
ortadi. Yurtimizda kitobxonlikka katta 
eʼtibor berilayotganining boisi ham shunda. 
Adabiyot, sanʼat ustalarini yaxshi tanigan, 
bilgan odamlar qaysidir millat yoki irq 
vakillarini yomon koʻra olmaydi. 

Yana bir eʼtiborga molik jihat — bu yilgi 
tadbirlar sirasidan hunarmandlik alohida oʻrin 
olgan. Zero, keyingi yillarda soha rivojiga 
jiddiy yondashuv natijasida hunarmandlar 
soni 7 barobar, shogirdlar soni 9 barobar 
ortib, 250 mingga yaqin aholi bandligi 
taʼminlandi. Doʻstlik festivali endilikda turli 
millat vakillariga hunarmandlik namunalari 
orqali oʻz urf-odatlari, anʼanalarini koʻrsatish 
imkonini beradi. Bir hafta davomida 
poytaxtimiz markazidagi “Navroʻz” 
etnobogʻiga tashrif buyurganlar “Ona zamin 
bagʻridan” deb nomlangan koʻrgazmaga 
guvoh boʻladi. Mehmonlar qoʻl mehnatining 
noyob namunalarini koʻrib, turfa millatning 
turli buyumlaridan zavq olishi mumkin.

Bunday anʼanalar, doʻstona 
munosabatlarni, albatta, yosh avlod ongu 
shuuriga singdirishimiz kerak. Binobarin, 
ertamiz egalari ham bagʻrikenglik 
fazilatimizga monand oʻzga millat vakillari 
bilan jipslikda yashasin. Shu maʼnoda, 
festival doirasida respublikamizdagi mavjud 
barcha oromgohlarda Xalqlar doʻstligi kuniga 
bagʻishlab “Doʻstlik bolalikdan boshlanadi” 
mavzusida alohida tadbirlar, koʻrgazmalar, 
konsertlar oʻtkaziladi. 

Aslida, doʻstlik, bagʻrikenglik tadbirlar 
orqali zoʻrma-zoʻraki yuqtirilmaydi. Bu 
inson tabiatida boʻladigan noyob hodisa. 
Mamlakatimiz fuqarolarining barchasi ana 
shunday fazilat egasi, desak mubolagʻa emas. 
Doʻstlik festivali esa shu fazilatimizning bitta 
tajallisi, xolos. Shu oʻy koʻnglimdan oʻtdi-yu, 
yoshi 90 dan oshgan koreys ayolning qiyofasi 
koʻz oldimga keldi. Inson yoshligida dunyo 
kezishi, istalgan yerda yashashi mumkin. 
Ammo keksayganida koʻngliga yoqadigan 
joydan olis ketishni istamaydi. Bu tuygʻuni 
biz sodda qilib, yurtsevarlik, deb aytamiz. 
Bugun mamlakatimizda 130 dan ortiq millat 
va elat vakillari jam boʻlib, qariyb 37 million 
yurak birday Vatan, deya uryapti. Zero, biz 
bir boʻlsak — yagona xalq, birlashsak — 
Vatan ekanimizni yaxshi anglaymiz. 

Munojat MOʻMINOVA, 
“Yangi Oʻzbekiston” muxbiri

Shukuh

Davlatimiz rahbari Oʻzbekiston tarixida yozgi 
Olimpiya oʻyinlarida ayollar oʻrtasida birinchi marta 
chempion boʻlgan sportchi qizni tarixiy gʻalaba bilan qizgʻin 
tabriklab, ota-onasi va murabbiylariga minnatdorlik bildirdi: 
“Jasoratli, matonatli qizim borligidan gʻururlanaman. 
Kamdan kam boʻladigan gʻalaba boʻldi. Dunyo qoyil qoldi. 
Oʻzbekistonning obroʻsini juda koʻtardingiz, rahmat, qizim”.

chempioni, yaponiyalik Uta Abega roʻbaroʻ 
keldi. Ushbu vaznning ikki nomdor sportchilari 
oʻrtasidagi bahsda Keldiyorova gʻalaba 
qozonib, bejiz jahon reytingi peshqadamiga 
aylanmaganini isbotladi. Hamyurtimiz yarim 
finalda mezbonlarning birinchi raqamli 

sportchisi, Olimpiya oʻyinlari oltin va 
kumush medallari sohibasi Amandin Busharni 
magʻlubiyatga uchratishga muvaffaq boʻldi.

“Dzyudoga kirib kelishimga buvim sababchi 
boʻlgan. Bu sport bilan shugʻullanishni olti 
yoshimda boshlaganman. Mening qahramonim 
— buvim”, deydi chempion faxr tuygʻusini 
yashira olmay. 

Diyoraning onasi Dilorom opa Sharipova 
qizi haqida bunday deydi: “Dzyudoga qatnay 
boshlaganidan buvisi qizimning qulogʻiga 
quyib kelgan: “Xudo xohlasa, jahon chempioni 
boʻlasan, yurtimiz, diyorimiz bayrogʻini baland 
koʻtarasan! Men bunga ishonaman”.

— Qizim Abeni yiqitdi. Ana shundan 
xursandman, — deydi Dilorom opa. — Necha 
yillik mashaqqat bilan Abe, yaponiyalik bilan 

chiq yapti deyishsa, yuragimni hovuchlab 
 oʻtirdim. Chunki u necha yildan beri 
birinchilikni bermayotgan edi. Yiqitgandan 
keyingi his-hayajonimni aytib berolmayman.

Diyoraning gʻalabasidan soʻng millionlab 
yurtdoshimiz koʻzida quvonch, koʻnglida faxr 

tuygʻusi joʻsh urdi. Shoir aytganidek: “Xushxabar 
shavqidan polvon elim mast boʻlgan”. Jahon 
sahnalarida yurtimiz bayrogʻini baland koʻtargan, 
ulkan marralarga zamin boʻlayotgan islohotlar va 
bu marralarning qanotiga aylangan yoshlarni hech 
narsa toʻxtata olmaydi. 

“Bir boʻlsak — xalqmiz, birlashsak — 
vatanmiz!” gʻoyasi ostida 37 millionli xalqning 
yoshlari bugun har bir jabhada oʻzining 
kimligini koʻrsatmoqda. Ular dunyo sahnida 
oʻz soʻzi va qobiliyati bilan yangi tamaddunga 
asos solishga qodir. Yurt manfaati yoʻlida sobit 
qadam tashlayotgan bu yoshlarning gʻalaba 
sururi bardavom boʻlsin.

Sardor SHUHRATOV,
jurnalist

“

JASORATLI QIZ

YANGI O‘ZBEKISTON 3Taraqqiyparvar xalqimiz va jonajon Vatanimiz taqdiri uchun har birimiz masʼulmiz. 
Shu jihatdan olganda, oʻzida ulugʻ hikmat, buyuk maqsadni mujassam etgan “Mening 

tanlovim — obod Vatanim!” degan shior ostida oʻtishi joriy yildagi saylovlarga yangicha 
mazmun va yuksak joziba bagʻishlaydi.

HAYOTBAXSH GʻOYA
Mamlakatimiz milliy saylov qonunchiligi, 

amaliyoti va saylov komissiyalari tizimidagi 
sifat oʻzgarishlari inson qadri har narsadan 
ulugʻ, degan hayotbaxsh gʻoyaga mos ravishda 
takomillashib borayotganini koʻramiz. Yangi 
Oʻzbekistonda saylovlar va referendumga 
tayyorgarlik koʻrish hamda ularni oʻtkazish 
falsafasida ana shu yorqin milliy gʻoya oʻzining 
inʼikosini topmoqda.

Davlatimiz rahbari tashabbusi bilan bundan 
besh yil avval milliy saylov qonunchiligiga oid 
beshta qonun va oʻnlab qonunosti hujjatlarni 
oʻzida mujassam etgan Saylov kodeksi qabul 
qilinishini saylov jarayoni ishtirokchilari 
ham, xalqaro ekspertlar ham qizgʻin 
xayrixohlik bilan kutib olgan edi. Samarali 
muhokamalardan soʻng qabul qilingan kodeks 
parlamentimiz quyi palatasi va mahalliy 
kengashlarga saylovlarda 2019-yili ilk bor 
sinovdan muvaffaqiyatli oʻtgan.

Bunday muvaffaqiyatlarning bosh omili, 
avvalo, jamoatchilik fikri inobatga olinib, 
xalqimiz bilan birga, maslahatlashib qabul 
qilinayotgan qonunlar va qarorlardadir. Bu 
oʻtgan yili yangi tahrirdagi Konstitutsiyamizni 
ishlab chiqish va umumxalq referendumida 
qabul qilish jarayonida yanada yorqin namoyon 
boʻldi. Konstitutsiya tom maʼnodagi xalq 
muallifligidagi tarixiy hujjat boʻlganini dunyo 
ahli keng eʼtirof etdi. Hamyurtlarimiz, ayniqsa, 
yoshlarning bu jarayonda faol ishtiroki ularda 
vatan taqdiriga daxldorlik tuygʻusi baland va 
sobit ekanini koʻrsatdi.

2023-yil 18-dekabrdagi “Oʻzbekiston 
Respublikasining ayrim qonun hujjatlariga 
saylov va referendum oʻtkazish tartibini yanada 
takomillashtirishga qaratilgan oʻzgartirish 
va qoʻshimchalar kiritish toʻgʻrisida”gi 
konstitutsiyaviy qonun ham jamoatchilikning 
fikri keng eʼtiborga olinib qabul qilingan 
hujjatlardan biridir.

Mazkur konstitutsiyaviy qonunda 
Qonunchilik palatasiga saylovda aralash, yaʼni 
majoritar va proporsional tizimni joriy qilishga 
doir yangi normalar belgilandi. Aralash 
saylov tizimining afzalligi — oʻzida amaldagi 
majoritar va proporsional saylov tizimining eng 
ilgʻor tamoyillarini uygʻunlashtirib, bir-birini 
toʻldirganida.

Parlamentimiz quyi palatasi besh yil muddatga 
saylanadigan bir yuz ellik deputatdan iborat. 
Bu yil mamlakatimiz tarixida birinchi marta 
deputatlarning yetmish besh nafari bir mandatli 
saylov okruglari boʻyicha saylovchilarning 
bevosita nomzodlarga bergan ovoziga muvofiq 
saylanadi. Qolgan yetmish besh nafari esa yagona 
saylov okrugi boʻyicha siyosiy partiyalarga 
berilgan ovozlarga mutanosib ravishda siyosiy 
partiyalar tomonidan koʻrsatilgan nomzodlar 
roʻyxati (yaʼni partiya roʻyxati) asosida saylanadi.

Endi saylovchi Qonunchilik palatasi 
deputatligiga saylovda ikkita byulleten orqali 
ovoz beradi: birinchisida aniq bir nomzodga 
ovoz bersa, boshqasida oʻzi ishongan siyosiy 
partiyani belgilaydi.

Ilgari deputatlikka nomzodlar orasida 
ayollar kamida 30 foiz boʻlishi kerak, degan 
gender kvotasi endi 40 foizgacha koʻtarildi. 
Siyosiy partiya roʻyxatidagi ketma-ketlikda esa 
kamida har besh nomzodning ikki nafari ayol 
kishi boʻlishi lozim.

Majoritar tizimda siyosiy partiyalar 
tomonidan koʻrsatilgan nomzodlarning hech 

biri saylovchilarning yarmidan 
koʻpining ovozini ololmasligi 

mumkin edi. Bu esa takroriy 
ovoz berish, qoʻshimcha tashvish 

va xarajat demakdir. Jumladan, 
2019-yilda oʻtkazilgan parlament 

saylovlarida yigirma beshta saylov 
okrugida takroriy ovoz berish jarayoni 

oʻtkazilgan.
Bundan tashqari, boʻshab qolgan 

deputatlik oʻrnini toʻldirish uchun saylov 
komissiyalari faoliyatini qaytadan tiklash 

zarur. Bu esa minglab odamlarni yana saylov 
komissiyalari ishiga jalb etish, saylovchilarni 

yana ovoz berishga daʼvat qilish bilan bogʻliq. 
Proporsional saylov tizimining afzalligi 
shuki, bunday holatlarda partiya tomonidan 
koʻrsatilgan roʻyxat boʻyicha navbatdagi 
nomzod deputatlik oʻrnini egallaydi. Partiyalar 
tomonidan shakllantirilgan roʻyxatlar 
jamoatchilik  eʼtiboriga havola qilinadi.

FAOL RAQOBAT MUHITI
Joriy yildagi saylovlar Konstitutsiyamizda 

mustahkamlab qoʻyilgan kuchli parlamentarizm 
va joylarda vakillik organlarining vakolati 
sezilarli darajada kuchaytirilgan sharoitda 
oʻtadi.

Xususan, Oliy Majlis Qonunchilik 

palatasining mutlaq vakolatlari amaldagi 5 
tadan 12 taga, Oliy Majlis Senatiniki esa 12 
tadan 18 taga koʻpaytirildi. Parlamentning 
ijro etuvchi, sud, huquqni muhofaza qiluvchi 
organlar va maxsus xizmatlar faoliyati ustidan 
nazorat funksiyalari kengaytirildi.

Hokimlarning xalq deputatlari kengashlariga 
rahbarlik qilishi bekor qilindi. Davlat hayotining 
muhim masalalarini hal etishda vakillik 
organlari rolini oshirish maqsadida avval 
hokimlarda boʻlgan 33 ta vakolat mahalliy 
kengashlarga oʻtkazildi. Bu esa siyosiy 
partiyalar va nomzodlar oʻrtasida faol raqobat 
muhiti shakllanishiga xizmat qiladi.

Konstitutsiyaviy qonun talablaridan kelib 
chiqib, Markaziy saylov komissiyasining 
barcha normativ-huquqiy hujjatlari toʻla 
xatlovdan oʻtkazildi. Oʻnga yaqin nizom, 
yoʻriqnoma va boshqa hujjatlar yangidan ishlab 
chiqildi va qabul qilindi. Ayrimlariga zarur 
oʻzgartirishlar kiritildi.

EʼTIBOR 
MARKAZIDAGI ODAM

Saylovlar jarayonida eʼtibor markazidagi 
eng muhim odam — saylovchi. Butun 
jarayon uning manfaatlarini koʻzlab tashkil 
etiladi. Qonunlar, tartib-qoidalar, eng avvalo, 
saylovchiga qulaylik yaratish nuqtayi nazaridan 
ishlab chiqiladi va qabul qilinadi. 

Markaziy saylov komissiyasi tomonidan 
shu yil 2-iyul kuni qabul qilingan Oʻzbekiston 
Respublikasi Oliy Majlisi Qonunchilik palatasi 
deputatlari, xalq deputatlari viloyat, tuman 
va shahar kengashlari deputatlari saylovida 
ovoz berishni tashkil etish va oʻtkazish tartibi 
toʻgʻrisidagi nizomda belgilangan tartib-
qoidalar ham ayni maqsadga xizmat qiladi. 
Taʼbir joiz boʻlsa, unda saylovda ovoz berishni 
tashkil qilishning “ipidan ignasigacha” qamrab 
olingan.

Deylik, saylovchilar ovoz berish xonasiga 
qaysi eshikdan kirib, qayerdan chiqib 
ketishigacha, ovoz berish xonasida saylov kuni 
va ovozlarni sanab chiqish jarayonida kimlar, 
masalan, kuzatuvchilar, ommaviy axborot 
vositalari vakillari, komissiya raisi, oʻrinbosari, 
kotibi, aʼzolari qayerda turishi yoki oʻtirishigacha, 
qanday vazifalarni bajarishigacha, yashirin ovoz 
berish kabinalari, saylov qutisi, hatto koʻchma 
ovoz berish qutisi qayerda joylashishidan 
tortib, dalolatnomalarning shakllarigacha aniq 
belgilandi. Saylov tashkilotchilariga tanlash 
imkoniyatini yaratish maqsadida ovoz berish 
xonasini tashkil etishning toʻrt xil variantdagi 
tarhi-sxemasi taklif etiladi.

Saylovchilar uchun ham, saylov 
tashkilotchilari uchun ham pishiq-puxta ishlab 
chiqilgan bunday qulaylik, aniqlik, birxillik 
va qatʼiy tartib oʻz samarasini berishiga 
ishonaman. Bir qarashda ancha mayda, hatto 
arzimasdek koʻringan bunday tartibotni 
shu paytgacha har kim har xil — oʻzining 
didi, saviyasi va imkoniyatidan kelib chiqib 
qoʻllagani maʼlum. Natijada uchastka saylov 
komissiyalari ishini toʻgʻri tashkil etish 
borasida muayyan noqulayliklar tugʻilgani sir 
emas. Holbuki, saylovga tayyorgarlik koʻrish 
va oʻtkazishdek muhim siyosiy jarayonda 
eʼtibordan chetda qoldirish mumkin boʻlgan 
mayda jihatning oʻzi yoʻq.

Eʼtibor bering: hatto uchastka saylov 
komissiyasining peshlavhasi, saylov 
uchastkasiga yoʻnaltirilgan yoʻlkoʻrsatkichlar 
har xil shakl va ranglarda yozilgan yoki 
umuman unutilgan. Turlichalikka chek qoʻyilib, 
birxillik sari jiddiy qadamlar tashlandi: milliy 
standartlar va talablar belgilandi. 

Bir yoʻla Qonunchilik palatasi, viloyat, 
tuman va shahar kengashlariga saylovlar 
boʻlib oʻtadigan joriy yilda bu, ayniqsa, yanada 
muhim ahamiyat kasb etadi.

“Teatr kiyim ilgichdan boshlanadi” 
degan mashhur iborani koʻpchilik biladi. 
Saylov uchastkasida saylovchiga eʼtibor 
yoʻlkoʻrsatkichdan  boshlanadi, desak 

mubolagʻa boʻlmaydi. Ovoz bermoqchi 
boʻlgan saylovchilar, ayniqsa, keksalar 
saylov uchastkasini topishga qiynalib, soʻrab-
surishtirib yurganiga koʻpchiligimiz duch 
kelganmiz. Ikki qarichlik oddiy lavhada 
davlatimizning oʻz fuqarolariga hurmat-
ehtiromi mujassam.

Bularning barchasi mamlakatimizda inson 
qadrini ulugʻlash, saylov huquqini yanada keng 
va toʻla taʼminlashga qaratilayotgan doimiy 
 eʼtibor samarasidir.

NOMZOD KOʻRSATISH 
HUQUQI

Saylov kampaniyasining avvalida 
koʻpchilikni qiziqtiradigan savollar boʻladi. 
Ularga bir yoʻla javob berish foydadan xoli 
emas. Xalq deputatlari viloyat, tuman va shahar 

kengashlariga saylovlar hududiy bir mandatli 
saylov okruglari boʻyicha koʻppartiyaviylik 
asosida besh yil muddatda oʻtkaziladi. Ushbu 
kengashlardagi deputatlik oʻrinlari aholi 
sonidan kelib chiqqan holda belgilanadi. 
Ilgari xalq deputatlari viloyatlar va Toshkent 
shahri kengashlarida teng tartibda — oltmish 
nafargacha, tuman va shahar kengashlarida esa 
oʻttiz nafargacha deputatlik oʻrni boʻlgan.

Saylov kodeksiga asosan, Qonunchilik 
palatasi deputatligiga va mahalliy kengashlar 
deputatligiga nomzod koʻrsatish huquqiga 
siyosiy partiyalar ega.

Siyosiy partiya saylov kampaniyasi 
boshlangani eʼlon qilingan kundan kamida 
toʻrt oy oldin Adliya vazirligi tomonidan 
roʻyxatga olingan va oʻzining saylovda 
ishtirok etishini qoʻllab-quvvatlovchi 
kamida qirq ming saylovchining imzosini 
toʻplagan hamda Markaziy saylov komissiyasi 
tomonidan saylovda ishtirok etishiga ijozat 
berilgan taqdirdagina deputatlikka nomzodlar 
koʻrsatishi mumkin.

Qonunchilik palatasi deputatlari saylovi 
boʻyicha Markaziy saylov komissiyasi 
tomonidan saylov kampaniyasi boshlangani 
eʼlon qilingandan keyin siyosiy partiyalarga 
belgilangan namunadagi imzo varaqalari 
beriladi.

Siyosiy partiya bitta maʼmuriy-hududiy 
tuzilmada (Qoraqalpogʻiston Respublikasi, 
viloyat, Toshkent shahri) qirq ming 
saylovchining koʻpi bilan sakkiz foiz imzosini 
toʻplashi mumkin.

Siyosiy partiyalar taqdim etgan 
imzo varaqalarining toʻgʻri toʻldirilgani 
Markaziy saylov komissiyasi tomonidan 
besh kun muddatda tekshiriladi. Markaziy 
saylov komissiyasi imzo varaqalari toʻgʻri 
toʻldirilganini tekshiruvchi ekspert guruhini 
tuzadi.

Xalq deputatlari viloyat, tuman va shahar 
kengashlariga saylovlarda ishtirok etishga ijozat 
olish va deputatlikka nomzodlar koʻrsatish 
uchun esa siyosiy partiyalar tomonidan 
saylovchilarning qoʻllab-quvvatlovchi 
imzolarini toʻplash talab etilmaydi.

Qonunchilik palatasi hamda mahalliy 
kengashlar deputatligiga nomzodlar koʻrsatish 
saylovga oltmish besh kun qolganda boshlanadi 
va saylovga qirq besh kun qolganda tugaydi. 
Nomzodlarni roʻyxatga olish saylovga oʻttiz 
besh kun qolganda yakunlanadi.

KIMLAR DEPUTAT 
BOʻLISHI MUMKIN?

Qonunchilik palatasiga saylanish huquqiga 
saylov kuni yigirma besh yoshga toʻlgan hamda 
kamida besh yil Oʻzbekiston Respublikasi 

hududida muqim yashayotgan fuqarolar ega.
Mahalliy kengashlar deputatligiga saylanish 

huquqiga esa saylov kuni yigirma bir yoshga 
toʻlgan hamda kamida besh yil Oʻzbekiston 
Respublikasi hududida muqim yashayotgan 
fuqarolar ega. Deputatlikka nomzod sifatida 
roʻyxatga olish uchun qoʻyiladigan talablar 
Saylov kodeksida belgilab qoʻyilgan.

Qonunchilik palatasiga deputatlikka 
nomzodlar koʻrsatish siyosiy partiyalarning 
yuqori organlari tomonidan amalga oshiriladi. 
Qayd etilganidek, siyosiy partiyalar 

bir mandatli saylov okruglari boʻyicha 
deputatlikka yetmish besh nafar nomzod, yaʼni 
har bir saylov okrugidan deputatlikka bittadan 
nomzod koʻrsatadi. Partiya roʻyxati boʻyicha 
esa deputatlikka yetmish besh nafardan kam 
boʻlmagan, yuz nafardan koʻp boʻlmagan 
nomzod koʻrsatadi.

Bir mandatli saylov okruglarida ayni bir 
shaxs faqat bitta saylov okrugidan deputatlikka 
nomzod etib koʻrsatiladi.

Partiya roʻyxatiga kiritilgan nomzodlar 
ushbu siyosiy partiyaning aʼzolari yoki 
partiyasiz boʻlishi mumkin. Boshqa siyosiy 
partiyaning aʼzolari ushbu roʻyxatga kiritilishi 
mumkin emas. Bir mandatli saylov okruglari 
boʻyicha koʻrsatilgan nomzodlar ham partiya 
roʻyxatiga kiritilmaydi.

Gap mahalliy kengashlar deputatligiga 
nomzodlar haqida borar ekan, bunda ham 
siyosiy partiyalarning tegishli organlari 
tomonidan nomzodlar koʻrsatilishini taʼkidlash 
oʻrinli.

Siyosiy partiyalar tegishli hududda 
joylashgan har bir saylov okrugidan mahalliy 
kengashlar deputatligiga bittadan nomzod 
koʻrsatishga vakolatli. Bir shaxs tegishli 
mahalliy kengashga saylov oʻtkazish boʻyicha 
faqat bitta saylov okrugidan deputatlikka 
nomzod etib koʻrsatilishi mumkin.

RAQAMLASHAYOTGAN 
MULOQOT

Oʻzbekistonda saylov jarayoniga raqamli 
texnologiyalarni joriy etish doimiy eʼtibor 
qaratilayotgan eng muhim yoʻnalishlardan. 
Saylovchilarning yagona elektron roʻyxati, 
saylov jarayonini boshqarish axborot tizimining 
soʻnggi yillarda oʻtkazilgan saylovlarda 
muvaffaqiyatli qoʻllangani shular jumlasidan.

Endi barcha darajadagi saylov komissiyalari 
faoliyati, saylov jarayonlari ishtirokchilari 
bilan oʻzaro munosabati toʻliq raqamlashtirildi. 
Saylov tartibotidagi byurokratiya, ortiqcha vaqt 
sarfi va hujjatlar harakati qisqartirildi.

Raqamli texnologiyalar vazirligi bilan 
hamkorlikda milliy saylov amaliyotiga 

“E-saylov” axborot tizimini joriy etishga 
kirishilgani bu yilgi saylovlar jarayonidagi 
muhim yangiliklardan yana biridir. Ushbu 
zamonaviy tizimning afzalligi — saylov 
komissiyalarining siyosiy partiyalar, nomzodlar, 
kuzatuvchilar va ommaviy axborot vositalari 
bilan qariyb 60 turdagi munosabati toʻliq elektron 
tarzda amalga oshiriladi. Saylov jarayonining 
400 mingga yaqin ishtirokchisi, jumladan, saylov 
komissiyalari aʼzolari, deputatlikka nomzodlar, 
kuzatuvchilarga oid katta maʼlumotlar bazasi 
shakllantiriladi. Tizimdan saylov jarayonining 
32 ming ishtirokchisi professional tarzda 
foydalanadi va qirq turdagi SMS-xabarnoma 
orqali muloqot oʻrnatiladi.

“E-saylov” axborot tizimida fuqarolar uchun 
ham saylovga oid axborotlar olishda qator 
qulayliklar joriy etilgan. Xususan, axborot 
tizimi saylovchilar va saylov uchastkalariga 
oid statistik maʼlumotlarni olish, barcha turdagi 
saylovlar boʻyicha deputatlikka nomzodlar 
haqida axborotga ega boʻlish, interaktiv 
xaritalarda deputatlikka nomzodlar va ularning 
tarjimayi holi bilan tanishish imkonini beradi.

Ushbu yangi tizim joriy yilda Xalq 
deputatlari Sirdaryo, Toshkent viloyatlari 
va Toshkent shahri kengashlaridagi boʻshab 
qolgan deputatlik oʻrinlariga oʻtkazilgan 
saylovlarda muvaffaqiyatli sinab koʻrildi.

YUKSAK SHARAF VA ULKAN 
MASʼULIYAT

Milliy saylov qonunchiligi ilgʻor 
demokratik standartlarga mos ravishda 
tubdan takomillashtirildi. Jumladan, saylov 
organlarining Markaziy saylov komissiyasi 
boshchiligidagi yangi tizimi joriy etildi.

Endi Qonunchilik palatasi deputatlari va 
mahalliy kengashlar deputatlari saylovini 
oʻtkazuvchi komissiyalar tizimi Markaziy 
saylov komissiyasi, hududiy saylov 
komissiyalari, Qoraqalpogʻiston Respublikasi 
Markaziy saylov komissiyasi, tuman va shahar 
saylov komissiyalari, Xalq deputatlari viloyatlar 
va Toshkent shahri kengashlariga saylov 
oʻtkazish boʻyicha okrug saylov komissiyalari 
va uchastka saylov komissiyalaridan iborat.

Markaziy saylov komissiyasining 2024-
yil 29-maydagi “Viloyatlar va Toshkent 
shahar hududiy saylov komissiyalarini tuzish 
toʻgʻrisida”gi qaroriga muvofiq, mamlakatimiz 
tarixida birinchi marta viloyatlar va Toshkent 
shahri hududiy saylov komissiyalari tuzildi. 
Milliy saylov komissiyalari tizimida yangi va 
muhim boʻgʻin boʻlgan ushbu komissiyalar 
viloyatlar va Toshkent shahri chegaralari 
doirasida tuzildi.

Qoraqalpogʻiston Respublikasi hududida 
Oʻzbekiston Respublikasi Prezidenti va 
Qonunchilik palatasi deputatlari saylovlariga 
tayyorgarlik koʻrish va ularni oʻtkazish bilan 
bogʻliq hududiy saylov komissiyalarining 
vakolatlarini Qoraqalpogʻiston Respublikasi 
Markaziy saylov komissiyasi amalga oshiradi.

Hududiy saylov komissiyalari aʼzolarining 
umumiy salmogʻi — 267 nafar (56 foizi — 
erkaklar, 44 foizi — ayollar), shundan 223 nafari 
(84 foizi) avvalgi saylovlarga tayyorgarlik 
koʻrish va oʻtkazishda qatnashgan. Saylov 
kodeksiga muvofiq, ushbu komissiyalarning 
uch nafargacha aʼzosi doimiy asosda ish 
yuritadi.

Xalqaro tashkilotlar reytingida dunyodagi 
xatardan eng xoli, tinch va osoyishta, 
huquq ustuvorligi eng tez yaxshilanayotgan 
mamlakat sifatida birinchi oʻrinni olgan yangi 
Oʻzbekistonning milliy saylov tizimida faoliyat 
yuritish har bir fuqaro uchun yuksak sharaf va 
ulkan masʼuliyatdir.

XALQARO ANDAZALAR 
ASOSIDA

Saylovlarni yuqori saviyada tashkil etishda 
saylov komissiyalari aʼzolarining milliy saylov 
qonunchiligi va amaliyoti hamda saylovlarga 
oid xalqaro standartlar boʻyicha bilim va 
amaliy koʻnikmalarini mustahkamlash muhim 
ahamiyatga ega.

Markaziy saylov komissiyasi tomonidan 
joriy yil 27-may kuni tasdiqlangan va ijrosiga 
jadal kirishilgan Saylov komissiyalari 
aʼzolarining malakasini oshirishni tashkil etish 
konsepsiyasi ana shunday maqsadga xizmat 
qiladi.

Konsepsiya doirasidagi oʻqitish ishlari 
uch yoʻnalish va ikki bosqichda amalga 
oshiriladi. Mashgʻulotlarda zamonaviy 
axborot texnologiyalaridan keng foydalaniladi. 
Ayni paytda malakali ekspertlar tomonidan 
tayyorlangan oʻquv-uslubiy materiallar, 
jumladan, qoʻllanmalar, maʼruzalar matni, 
topshiriq savollari, test, taqdimot, infografika, 
videodars va boshqa materiallar tinglovchilar 
eʼtiboriga havola etiladi.

Ayni kunlarda mazkur konsepsiyada 
belgilangan vazifalar ijrosini taʼminlash 
borasidagi ishlar izchillik bilan davom 
ettirilmoqda. 

ESHIGIMIZ DOIM OCHIQ
Saylovlarga tayyorgarlik jarayonida saylov-

oldi tashviqoti alohida ahamiyat kasb etadi. 
Saylovoldi tashviqoti nomzodlarni va partiya 
roʻyxatini roʻyxatga olish uchun belgilangan 
oxirgi kunning ertasidan, yaʼni 22-sentabrdan 
boshlanadi. Saylov kuni va ovoz berishga bir 
kun qolganda tashviqotga yoʻl qoʻyilmaydi.

Markaziy saylov komissiyasi va barcha 
darajadagi saylov komissiyalari oʻz ishini 
hamisha ochiqlik, oshkoralik va shaffoflik 
tamoyillariga binoan tashkil etib kelmoqda. 
Jurnalistlar uchun eshigimiz doim ochiq. Faqat 
ovoz berish yashirin! Buning yaqqol dalili 
Markaziy saylov komissiyasi huzurida matbuot 
markazi faoliyatining yoʻlga qoʻyilganidir. 
Matbuot markazining hududiy boʻlinmalari 
ham tashkil etiladi.

Mamlakatimiz parlamenti va mahalliy 
kengashlarga boʻlib oʻtadigan saylovlarga 
tayyorgarlik koʻrish va oʻtkazish bilan bogʻliq 
jarayonlar, jumladan, saylovchilarning 
ovoz berish jarayonini siyosiy partiyalar, 
fuqarolarning oʻzini oʻzi boshqarish organlari 
vakillari, boshqa davlatlar va xalqaro 
tashkilotlar kuzatuvchilari, OAV vakillari, 
shuningdek, xorijlik jurnalistlar kuzatib boradi.

VATAN MANFAATI
Yangi Oʻzbekistonni barpo etish yoʻlidagi 

keng koʻlamli, dadil va izchil islohotlarning 
ustuvor vazifalari va asosiy yoʻnalishlaridan 
biri inson qadrini yanada yuksaltirish, uning 
huquqlari, jumladan, saylov huquqini har 
tomonlama va keng taʼminlashdan iborat.

Davlatimiz rahbari taʼkidlaganidek, 
“Albatta, biz turli siyosiy partiyalarga mansub 
boʻlishimiz, turli gʻoya va qarashlar tarafdori 
boʻlishimiz mumkin. Demokratiya degani 
ham aslida shu. Ammo mohiyat eʼtibori bilan 
qaraganda, barchamizning, butun Oʻzbekiston 
xalqining maqsadi bir. Bizning barchamizni 
Vatan, el-yurt manfaati birlashtiradi”.

Zero, taraqqiyparvar xalqimiz va jonajon 
Vatanimiz taqdiri uchun har birimiz masʼulmiz. 
Shu jihatdan olganda, oʻzida ulugʻ hikmat, 
buyuk maqsadni mujassam etgan “Mening 
tanlovim — obod Vatanim!” degan shior ostida 
oʻtishi joriy yildagi saylovlarga yangicha 
mazmun va yuksak joziba bagʻishlaydi. “Inson 
qadri uchun” degan ustuvor tamoyilni roʻyobga 
chiqarishga xizmat qiladi.

Mamlakatimizda 27-oktabr kuni 
oʻtkaziladigan saylovlar jonajon 
Oʻzbekistonimizning bugungi va istiqboldagi 
hayotida yuksak ahamiyat kasb etadigan milliy 
parlamentimiz va mahalliy kengashlarning 
yangi tarkibini shakllantirishda muhim 
omil boʻladi. Barcha darajadagi saylov 
komissiyalarining saʼy-harakatlari shu 
maqsadga yoʻnaltirilgan. 

Zayniddin NIZOMXOʻJAYEV, 
Markaziy saylov komissiyasi raisi, 
Oʻzbekiston Qahramoni

INSON QADRIGA YUKSAK E’TIBOR

Mening tanlovim — obod Vatanim!

SAYLOV HUQUQI: 

MAMLAKATIMIZDA 
27-OKTABR KUNI 

OʻTKAZILADIGAN SAYLOVLAR 
JONAJON OʻZBEKISTONIMIZNING 

BUGUNGI VA ISTIQBOLDAGI 
HAYOTIDA YUKSAK AHAMIYAT 

KASB ETADIGAN MILLIY 
PARLAMENTIMIZ VA MAHALLIY 

KENGASHLARNING YANGI TARKIBINI 
SHAKLLANTIRISHDA MUHIM OMIL 

BOʻLADI. BARCHA DARAJADAGI 
SAYLOV KOMISSIYALARINING SAʼY-

HARAKATLARI SHU MAQSADGA 
YOʻNALTIRILGAN.

Bir soʻz bilan aytganda, sumkani ortmoqlab xorijga ketishdan koʻra, 
ozgina mehnat va tajribani ishga solib, yurtida, ota-ona, farzandlar bagʻrida yaxshi daromad 

koʻrish imkoniyati yaratilmoqda.

Bugungi kunda ish beruvchilar 
oldida turgan eng katta 
muammolardan biri xodimlarning 
oʻz kasbidan qoniqib, rozilik va 
sadoqat bilan ishlashi masalasidir. 
Sababi, hozir ishchilarda, kasb 
egalarida yetishmaydigan, ularni 
qiynaydigan mavzular aynan 
shular. Shunday ekan, boʻlgʻusi 
kadrlarni tayyorlayotgan oʻqituvchi-
murabbiylarning tamal vazifasi 
taʼlim berishgina emas, ularda 
vatanga daxldorlik, masʼuliyat, 
oʻz ishiga mehr bilan yondashish, 
kasbidan rozilik tuygʻularini ham 
tarbiyalashdan iborat boʻlib qoldi.

Soʻnggi yillarda sodir boʻlayotgan iqlim 
oʻzgarishi, turli nuqtalarda avj olayotgan ichki 
nizolar, urushlarning taʼsir koʻlami mamlakatlar 
rivojiga taʼsirini oʻtkazmoqda. Sababi, nizolar 
oʻchogʻi faqat oʻsha hududlar bilan chegaralanib 
qolmay, balki isteʼmol zanjirining uzilishi ortidan 
oziq-ovqat, sanoat va yana qator boshqa sohalar 
taraqqiyotiga toʻsqinlik qilmoqda.

Mana shunday murakkab vaziyatda har bir 
davlat oldida oʻz ichki imkoniyatlaridan toʻgʻri 
foydalanish va ularni takomillashtirish vazifasi 
turibdi.

Prezidentimiz raisligida joriy yil 17-iyulda 
hududlar va tarmoqlarda iqtisodiy oʻsish surʼatlarini 
taʼminlash boʻyicha birinchi yarim yillik tahlili 
hamda yil yakuniga qadar ustuvor vazifalar 

muhokamasi yuzasidan videoselektor yigʻilishi 
boʻlib oʻtdi. Unda oʻtgan olti oyda yalpi ichki 
mahsulot 6,4 foiz koʻpaygani alohida taʼkidlandi.

Dunyo sahnida kechayotgan bunday murakkab 
jarayonda Oʻzbekiston yalpi ichki mahsulotining 
oʻsishida asosiy omillardan biri Sayxunobod, 
Uychi, Zarbdor va Gʻijduvon tajribalarining oʻz 
samarasini berganidir. 

Xalqimizda “Hunar toʻygʻizar, ot mindirib, toʻn 
kiygizar” degan ibora bor. Yurtimizning deyarli 
barcha hududlarida oʻziga yarasha hunarmandlik 
maktablari shakllangan. Boshqa hududlik kishi 
biror kimni soʻrab kelsa, uning kasbi qoʻshib 
aytilishi ham hunari bor odamning obroʻsidan 
darak bergan. Bilgichlar aytardi, otning birgina 
egarini yasash uchun 6 oydan 1 yilgacha vaqt 
ketar ekan. Egarning tobini tushirishni ham har 
kim eplolmagan.

Texnika takomillashgani uchun koʻplab 
hunarmandlik maktablari jar yoqasiga kelib qoldi. 
Ammo bugun yaratilayotgan imkoniyatlar ortidan 
koʻplab insonlar oʻz kasbu hunarini izga tushirib 
olmoqda.

Namangan shahrida duradgorlik, temirchilik, 
oʻymakorlik, zargarlik rivojlangan. Joriy yil 
Prezidentimiz Namanganga tashrifi chogʻida 
“Men Sayxunobodda “Bu yil iqtisodiyotimizda 
hayotiy uygʻonish va yuksalish yili boʻladi”, 
dedim. Maqsad — inson salohiyatiga kapital 
yoʻnaltirish, uni harakatga undash, dunyoqarashni 
oʻzgartirish. Uychi tumani ham iqtisodiyoti 
ogʻir hudud. Ushbu tizim asosida ishsizlarga 
tomorqadan daromad topish, oʻz ishini ochish, 
qobiliyatini yuzaga chiqarishga koʻmaklashish 
kerak”, degandi.

Qisqa vaqt ichida Uychi tumanida sanoat va 
boshqa sohalarda yuksalish kuzatildi. Buning 
asosiy sababi mahallalarda shakllangan kasb-
hunarlarni rivojlantirib, drayverga aylantirish, shu 
orqali aholi bandligi va daromadlarini oshirish 
davlat siyosati darajasiga koʻtarilganidir. “Uychi 
tajribasi” butun respublika boʻyicha keng joriy 
qilinishi belgilandi. 

Andijon viloyatining Oltinkoʻl tumanida shu 
tajriba asosida tumanni ishsizlikdan xoli hududga 
aylantirish, aholi bandligini taʼminlash orqali 
daromadini oshirish, shuningdek, tomorqadan 

Davlatimiz rahbari Sirdaryo viloyati 
Sayxunobod tumanidagi tajribani butun 
respublika boʻylab qoʻllashni koʻp bora 
taʼkidlagan.

“Sayxunobod tajribasi” imkoniyatdan 
yanada unumli foydalanish, 
tomorqachilikni rivojlantirish, dehqonlarga 
bozor topishga koʻmaklashish, eksport 
uchun amaliy yordam berish, yerga 
boʻlgan munosabatni shakllantirish kabi 
muhim islohotlarni oʻz ichiga oladi. 
Bunday tajribani boshqa hududlarda ham 
joriy etish orqali aholi tomorqalaridan 
yanada samarali foydalanish mumkin. Bu 
esa nafaqat oʻsha tuman, viloyatdagi, balki 
butun respublikadagi iqtisodiy oʻsishga 
zamin hozirlaydi. 

“Bir sinalgan tajriba yetti kitobdan 
afzal” deganlaridek, bu tajriba qisqa 
fursatda respublikamizning eng chekka 
hududlarida ham samara bera boshladi. 
Uning keng yoyilishiga sabab belgilangan 
vaqtda oʻz natijasini koʻrsatayotganidir. 
Xorazm viloyatida ham ushbu tajriba 
koʻlami sezilmoqda. Xususan, Urganch 
tumani Hilol mahallasida aholi bandligini 
taʼminlash, ularni tadbirkorlikka jalb 
qilish borasida “mahalla yettiligi” 
va faollari bilan birgalikda sezilarli 
ishlar amalga oshirilyapti. Mahalla 
aholisi tomorqachilik, chorvachilik, 
parrandachilik va asalarichilik bilan 
shugʻullanadi. “Mahalla yettiligi” 
uyma-uy yurib, aholiga yaratilayotgan 

imkoniyatlardan kelib chiqib, ish taklif 
qilyapti. Eʼtiborli jihati, bu ishlarning 
aksariyati kooperatsiya usulida tashkil 
qilmoqda. Mazkur mahallada yashovchi 
Baxtiyor Hasanov oʻz xonadonida 
kooperatsiya usulida parrandachilikni 
yoʻlga qoʻygan — joʻja parvarishlayapti.

— Parrandachilik bilan 
shugʻullanayotganimga yaqinda bir 
yil boʻladi, — deydi B.Hasanov. — 
Bunda menga “Qoʻshkoʻpir parranda” 
MCHJ yaqin hamkor. Joʻjalarni yaxshi 
parvarish qilsangiz, daromadi yomon 
boʻlmaydi. Misol uchun, 2 mingta joʻja 
boʻlsa, uzogʻi bilan 45 kun boqiladi. 
Har biridan 10 ming soʻmdan qoladi. 
Oʻrtacha hisobda 100 tasi muayyan 
sababga koʻra nobud boʻlsa ham 45 
kun ichida 19 million soʻm daromad 
koʻrish mumkin. Xorijga borib, sarson 
yurgandan koʻra, shu yerda har bir ishda 
fikr yuritib, sabr-qanoat bilan mehnat 
qilsa, yaxshi yashasa boʻladi.

Chindan ham har tashabbusda hikmat 
bor. Tajriba ortidan koʻplab oilalar 
iqtisodiy ahvoli yaxshilanib, dasturxoniga 
qut-baraka kirmoqda. Odamlarning 
hayotga ishonchi uygʻonib, qulfi dili 
ochilmoqda. 

Bugun Xorazm viloyatining boshqa 
tuman va shaharlarida ham natijalar 
boʻy koʻrsata boshladi. Eng muhimi, 
odamlarning tomorqaga, tadbirkorlikka 
qiziqishi ortgan.

Bir vaqtlar yilning kelishiga qarab, ekin 
ekishni rejalashtirgan odamlar bugun toʻrt 
fasl tomorqadan daromad olishga harakat 
qilmoqda. Albatta, hali tomorqaga beda ekib 
yoxud faqat oʻtin uchun daraxtlari boʻlgan 
xonadonlar yoʻq emas. Shunday boʻlsa-da, 
“Sayxunobod tajribasi” ommalashgan.

Jizzax viloyati Zarbdor tumanida ham 
ushbu tajriba faollashmoqda. Tumanda 
ayni vaqtda 24 ta mahalla mavjud. Har 
bir mahallada tomorqadan foydalanishni 
yaxshilash borasida qator ishlar amalga 
oshirilmoqda. Jumladan, tuman fermer, 
dehqon xoʻjaliklari va tomorqa yer egalari 
kengashi tomonidan oqova suv yetib 
bormagan mahalla hamda dehqonchilik 
xoʻjaliklari roʻyxati shakllantirilgan. Shu 
bilan birga, ularga artezian qudugʻi qazish 
boʻyicha koʻrsatmalar berilgan.

— “Bir mahalla — bir mahsulot” 
tamoyili asosida bugun Zarbdor tumanidagi 
mahallalarda ishlar jadallashgan. Shu bilan 
birga, “Sayxunobod tajribasi” boʻyicha 
oʻquv seminarlari tashkil etilmoqda, — deydi 
Oʻzbekiston fermer, dehqon xoʻjaliklari 

ar ishda bir 
IKMAT BOR

Bir kilo meva 300-350 ming soʻm

foydalanish boʻyicha qator ishlar amalga 
oshirilmoqda.

Bu borada mahallabay ishlash tizimi oʻz 
samarasini bermoqda. Birgina misol. Oltinkoʻllik 
Botirjon Abdullayev tadbirkorlikni boshlamasdan 
oldin xorijga ketishga tayyorgarlik koʻrayotgandi. 
“Mahalla yettiligi” koʻmagi bilan unga 100 
million soʻm kredit ajratildi. Bu mablagʻ evaziga 
u oʻrindiqlar ishlab chiqarishni yoʻlga qoʻydi.

— Oldinlari bu sohada mayda ishlarni 
qilib yurardik. Qoʻlimizda hunarimiz bor-u, 
amalda daromadni qanday oʻstirishni bilmasdik. 
Yaratilayotgan imkoniyatlardan foydalanib, bir 
necha oy oldin biznesimizni yoʻlga qoʻydik, 
— deydi Botirjon Abdullayev. — Oʻzimizning 
ichki bozordan tashqari qoʻshni Qirgʻiziston va 
Tojikistonga ham mahsulot eksport qilyapmiz.

Bugungi kunda “Uychi tajribasi”ni yanada 

takomillashtirish boʻyicha qator ishlar belgilab 
berildi. Xususan, “Uychi tajribasi”ga asosan, 
tuman hokimi va bank rahbarlari tadbirkorlar 
bilan uchrashib, ularning biznesini kengaytirishga 
koʻmaklashadi. Bunda hokim yer, elektr, suv, 
yoʻl va boshqa infratuzilma masalasini, bank esa 
mablagʻni hal qiladi. Shu orqali yil yakunigacha 
670 ming aholi bandligini taʼminlash mumkinligi 
aytildi.

Agar belgilangan rejalar amalga oshsa, aholi 
ish bilan band boʻlishi bilan birga unib kelayotgan 
yoshlarni kasbga yoʻnaltirishi ham ahamiyatli.

Yuqoridagi tajribalar amalda yaxshi natija 
bergani hali marra emas. Kelgusida bu tajribalarni 
kengaytirish bilan birga takomillashtirish ham 
koʻzda tutilmoqda. Endi tuman hokimi, bank 
rahbari va mahalla raisi ishlash boʻyicha uch 
tomonlama shartnoma tuzadi. Bundan kelib 

chiqadiki, endi tadbirkorlik istagida boʻlganlar 
yuqorida toʻxtalib oʻtganimiz — kredit 
masalasidagi qiyinchiliklar bilan emas, balki 
yoʻlga qoʻyilgan tajribadan unumli foydalanib 
mehnat qilsa boʻlgani. Shu orqali jamiyatning 
qaysidir nuqtasida iqtisodiy koʻtarilish boʻlsa, 
oʻsha yerda ulkan maqsadlar bilan yashaydigan 
insonlar shakllanadi.

Shu bilan birga, joriy yilning 1-dekabrigacha 
“Sayxunobod tajribasi” asosida xonadonlar 
uchun moliyaviy paket beriladi. Agar bu paketlar 
oʻz samarasini bersa, 495 ming aholi bandligi 
taʼminlanishi koʻzda tutilgan. Shuningdek, 
ikkinchi yarim yillikda “Oilaviy tadbirkorlik” 
dasturi qamrovi 1,5 barobar oshiriladi. Albatta, bu 
qoʻshimcha ish oʻrinlari yaratilib, aholi daromadi 
yanada oʻsishidan darak. Natijaga erishish uchun 
esa sohaga 4 trillion soʻm yoʻnaltiriladi. 

Bu reja va maqsadlar bejiz ilgari surilmayapti. 
Tasavvur qiling, bir vaqtlar ish topolmagan 
millat onalari, boʻy yetmagan qizlar, yoshi katta 
kishilarning aksariyati paxta dalasidan chiqmasdi. 
Bu ish kech kuzning sovugʻini yeb, birinchi 
qorning yogʻishi bilan tugallanardi. Yoxud chet 
elga ishlashga ketgan insonlarning bolalari 
ularning diydorini oylab, hatto yillab kutgani ham 
bor gap.

Oʻtmish oʻz yoʻliga. Bizni har daqiqada 
 hushyorlikka, ilm olishga, iqtidor va qobiliyatni 
oʻz vaqtida yuzaga chiqarishga undayotgan 
kelajak kutib turibdi. Sababi, soʻnggi yillarda 
dunyo miqyosidagi global muammolardan biri 
ishsizlikdir. Ishsizlikning asosiy sababi esa bor 
imkoniyatlardan unumli foydalanmaslik, “bersa 
yeyman” degan qarashning singib ketganidir. 
Inson kamolotiga zamin yaratish oʻz vaqtida ilgari 
surilgan islohotlar va ichki imkoniyatlarni toʻgʻri 
yoʻnaltirish ortidan boʻladi. 

Sardor TOLLIBOYEV,
“Yangi Oʻzbekiston” muxbiri

va tomorqa yer egalari kengashi boʻlim 
boshligʻi Elmurod Mamarahimov. — Ularga 
tomorqa xizmati yoki eksportchi korxonalar 
biriktirilib, yetishtirilgan mahsulotlar ichki 
va tashqi bozorlarga sotilib, aholi gavjum 
hududlarda kichik hajmli dala doʻkonlari 
tashkil qilinyapti. Yana mahallalarga 
mini texnika, motokultivatorlar olib 
beryapmiz. Kam taʼminlangan oilalar va 
boshqa xonadonlarga kengash huzuridagi 
jamgʻarmadan kreditlar taqdim etilyapti. 
Har bir mahallaning ixtisosligidan kelib 
chiqib, ekinlar ekilmoqda.

Xalqimizda “Yer — xazina, tuproq — oltin” 
degan gap bor. Yerga mehr bersang, sendan 
saxovatini ayamaydi, rizq-nasiba beradi. 
Bozor toʻkin-sochinligini taʼminlash orqali 
turmush farovonligiga erishishda tomorqadan 
unumli foydalanishning ahamiyati katta.

Zarbdor tumanining Lalmikor 
mahallasida yashovchi Oʻrozgul Ahmedova 
mehnatkash ayollardan.

— 15 sotix yerimiz bor. Shuning 10 
sotixida 20 dan ortiq ekin, xususan, bodring, 
bulgʻor qalampiri, qulupnay, pomidor, 
qovoq, limon koʻchatlari ekilgan, — deydi 
Oʻrozgul Ahmedova. — Bizga 60 tup 
golubika koʻchati berildi. Uning bir kilo 
mevasi bozorda 300-350 ming soʻm turadi. 
Bu yil hosilga kirdi. Kelasi yildan yaxshi 
daromad olishni koʻzlab turibmiz.

Amalga oshirilayotgan ishlar boshqa 
hududlarga oʻrnak boʻlishga arzigulik. 
Bugungi kunda bu tumanda “mahalla 
yettiligi” saʼy-harakatlari tufayli aholi 
bandligini taʼminlash va daromadini 
oshirishda ijobiy natijalarga erishilmoqda.

— Mahallamiz yaqinda tashkil topgan. 
3 mingdan ortiq aholisining aksariyati 
yosh oila. Dehqonchilik, chorvachilik, 
parrandachilik, bogʻdorchilik asosiy 
drayverimiz. “Sayxunobod tajribasi”ni biz 
ham qoʻllay boshladik, — deydi “Lalmikor” 
mahalla fuqarolar yigʻini raisi Akbarali 
Ergashev. — Hozir deyarli yuz foiz xonadon 
tomorqadan samarali foydalanmoqda. 
Xonadonlarga eng kamida 10 tadan 30 
tagacha golubika koʻchati tarqatdik.

Zarbdor tumanidagi aholi tomorqalaridan 
unumli foydalanish boʻyicha oʻrganish 

jarayonida mahallalarning ixtisoslashuviga 
koʻra, asalarichilik, baliqchilik, issiqxona, 
parrandachilik va boshqa qator daromad 
keltiruvchi loyihalar paketi 8,9 mingta 
xonadonga taklif etilgan. Natija esa 
koʻngildagidek. Loyihalar paketi 
yetkazilgan har bir xonadon 50-60 million 
soʻmdan daromad olib, aholi bandligi 
taʼminlanmoqda.

Bir soʻz bilan aytganda, sumkani 
ortmoqlab xorijga ketishdan koʻra, ozgina 
mehnat va tajribani ishga solib, yurtida, ota-
ona, farzandlar bagʻrida yaxshi daromad 
koʻrish imkoniyati yaratilmoqda. 

Eng quyi tizim bilan ishlash orqali 
boshini qaysi toshga urishni bilmay yurgan 
yoki mahalliy rahbarlar iltifotiga qarab 
yillarni sarflab yuborgan odamlarning 
yumushi yengillashmoqda. Bir yili tuman 
bankiga ishim tushdi. Kimdir bogʻdorchilik, 
yana kimdir chorvachilik va yana qandaydir 
tadbirkorlikni boshlash istagidagi 
odamlarning holiga guvoh boʻlganman. 
Taʼlim krediti olish uchun bir hafta vaqtim 
ketgandi. Ammo men bilan birga qatnagan, 
tadbirkorlik qilaman degan insonlar biri 
kafil qidirib, biri maʼlumotnoma toʻgʻrilab, 
yana biri boshqa hujjat olish uchun vaqtini 
oʻtkazayotgan edi. Oʻsha damda ular olis 
qishloqdan tuman markazigacha har kuni 
yoʻlkira sarflab, umid ilinjida bankka 
qatnardi. Kunora kuzatilgan hujjatbozlik 
va adogʻi yoʻq navbat odamlarni holdan 
toydirish bilan birga ularda kelajakka 
ishonchsizlik uygʻotgandi. Guvohi 
boʻlganim, aksariyat yurtdoshlarim quruq 
qoʻl bilan uyiga qaytgandi.

Endi mahallabay ishlash tizimi yoʻlga 
qoʻyilishi ortidan aholi xohish va istaklari 
xonadonma-xonadon kirib oʻrganilmoqda. 
Kredit olishga “mahalla yettiligi” koʻmak 
bermoqda. Bu, albatta, quvonarli holat. 

Xususan, endi “Zarbdor tajribasi” 
asosida tumanlarda sanoat, savdo, xizmat 
va zamonaviy agrotexnologiyalar sohasida 
drayver loyihalar qilinadi. Bu yil ularni 
amalga oshirish uchun 500 milliard soʻm 
ajratish belgilangan. Agar loyihalar natija 
bersa, yana 150 ming ish oʻrni yaratilishi 
koʻzda tutilgan.

H

Qisqa vaqtda KATTA NATIJA

YOXUD ISLOHOTLAR SAMARASI 
BOʻY KOʻRSATMOQDA

Biror faoliyat, kuzatuv, kechinma, taassurotlar orqali yigʻilgan bilim, koʻnikma yoki xulosani tajriba, deymiz. Yana 
tajribani muayyan faoliyat turi boʻyicha sinovdan oʻtgan, ushbu jarayonda yuqori samaradorlik koʻrsatkichlari 
jamlangan tayyor qoʻllanma, dasturga ham qiyoslasak boʻladi. Shuning uchun ham tajriba xato qilish, ortiqcha 
yoʻqotishlarning oldini olishga xizmat qilishi, oʻz navbatida, koʻzlangan maqsadga erishishning samarali vositasi oʻlaroq 
butun dunyoda qimmatli ahamiyatga ega.

Taraqqiyot odimlari

TAJRIBA — KO‘ZLANGAN MAQSADGA 
ERISHISH VOSITASI

Ёшларга оид давлат сиёсати — амалда

Yurtimizdagi 10 ta OTMda muhandislik maktablari ochiladi. 
Ularning kuzatuv kengashi tarkibiga nafaqat olimlar, balki hamkor korxonalar vakillari 

ham kiritiladi.

YANGI AVLOD 
MUHANDISLARIGA 

EHTIYOJ KATTA

Mamlakatimizda innovatsion texnologiyalar 
va metodikaga, xususan, muhandislik taʼlimiga 
jiddiy eʼtibor qaratilmoqda. Oʻqitishning 
innovatsion texnologiyalari ishlab chiqilib, 
joriy qilinmoqda. Pedagoglar va talabalarning 
harakatchanligi oshib, samarali fikr almashish, 
malaka oshirish va universitetlararo aloqalarni 
rivojlantirishga erishilmoqda. Shunga qaramay, 
muhandislik faoliyatining barcha sohasida 
murakkab innovatsion texnologiyalarni ishlab 
chiqish, joriy etish va qoʻllab-quvvatlashga 

Ayni damda yoshlarning ehtiyojlari 
kattalashib boryapti. Ular bir vaqtning oʻzida 
bilimga chanqoq. Bir necha xorijiy tillarda 
erkin muloqot qila oladi, har jabhada oʻzini 
koʻrsatishga qodir, isteʼdodini namoyon qila 
biladi, eng muhimi, shunga munosib ish 

Nuqtayi nazar

MUHANDISLIK MAKTABLARI 
QANDAY RIVOJLANADI?

qodir boʻlgan yangi avlod muhandislariga 
ehtiyoj katta.

Oʻzbekistonning xalqaro aloqalari va 
rivojlanayotgan mamlakatlar bilan imzolangan 
shartnomalari ham, asosan, sanoatni 
rivojlantirishga qaratilgan. Masalan, Oʻzbekiston 
va Rossiya oʻrtasida 2022-2026-yillarga 
moʻljallangan iqtisodiy hamkorlikning kompleks 
dasturi qator tarmoqlar, jumladan, sanoat 
kooperatsiyasi, transport, energetika, aloqa, fan, 
taʼlim, atom energetikasi va boshqalarni qamrab 
oladi.

Germaniya bilan hamkorlik natijasida 
oʻzlashtirilgan olmon investitsiyasi hajmi 
ikki barobar — 700 million dollardan 1,5 
milliard dollargacha oshdi. Bu Oʻzbekiston 
iqtisodiyotining togʻ-kon, kimyo, toʻqimachilik, 
qurilish sanoati kabi asosiy tarmoqlariga 
yoʻnaltirildi. Materiallar, energiya, transport va 
boshqalarga sarflandi. Xitoyning “Shenyang 
Yuanda Intellectual Industry Group” 
kompaniyasi mamlakatimizda lift ishlab 
chiqarishni rejalashtirmoqda.

Savdo-iqtisodiy hamkorlik boʻyicha 
Oʻzbekiston — Fransiya hukumatlararo 
komissiyasining navbatdagi yigʻilishida 
qurilish materiallari ishlab chiqarish, togʻ-kon 
sanoati, aviatsiya va avtomobilsozlik, “yashil” 
energetika, suv taʼminoti kabi qator yangi 
istiqbolli yoʻnalishlar belgilandi.

Bunday misollarni koʻplab keltirish mumkin. 
Eng muhimi, bu saʼy-harakatlar mamlakatimiz 
sanoatini rivojlantirish va sanoat mustaqilligini 
taʼminlash uchun zarur boʻlgan muhandislik-
texnika sohasida mutaxassislar tayyorlashga 
ehtiyoj kattaligi va masalaning dolzarbligini 
koʻrsatadi.

KASBNING ELITASI 
TAYYORLANADI

Yurtimizdagi 10 ta OTMda muhandislik 
maktablari ochiladi. Ularning kuzatuv kengashi 
tarkibiga nafaqat olimlar, balki hamkor 
korxonalar vakillari ham kiritiladi. Bundan 
tashqari, maktablarda ikki yillik magistratura 
dasturlari mavjud boʻladi. Prezidentimizning 
Olmazor tumanidagi “Inno” innovatsion oʻquv-
ishlab chiqarish texnologiyalar parkiga tashrifi 
chogʻida shu haqda soʻz yuritildi.

Nomzodlar ishlab chiqaruvchilarning 
buyurtmasi asosida tanlanadi. Talabalar 
1-kursda korxonalar buyurtmasi boʻyicha yangi 

mahsulotlarni loyihalashtiradi, ilmiy tadqiqotlar 
qiladi va chuqurlashtirilgan modul dasturlari 
asosida oʻqiydi. Ikkinchi yili korxonalarda 
yangi mahsulotlarning tajriba-konstruktorlik 
namunalarini yaratish bilan bogʻliq texnologik 
jarayonlarni sinovdan oʻtkazadi.

Oliy oʻquv yurtlarida isteʼdodli oʻzbek 
muhandislarining yangi avlodi shakllanmoqda. 
Muhandislik maktablari ular uchun eng 
katta imkoniyat. Mazkur maktablar faoliyati 

mamlakatimiz sanoat tarmoqlari uchun yangi 
kadrlar oʻzagini shakllantirishga yoʻnaltiriladi. 
Yetakchi ishlab chiqarish hamkorlari bilan 
birgalikda ilmiy-taʼlimiy infratuzilma va oʻqitish 
dasturlarini kengaytirishga xizmat qiladi.

Muhandislik maktablarida ular taʼsis 
etilgan OTM oʻqituvchilari, shuningdek, 
korxonalarning yetakchi amaliyotchi 
muhandislari hamda boshqa oliy oʻquv yurtlari 
va ilmiy tashkilotlarning taniqli olimlari ishlaydi. 
Koʻpincha ilgʻor maktablar oʻquv tajribalariga 
tayyor, yangi texnologiyalarni oʻzlashtirish 
istagi bor, asosiysi, amaliy tajribaga ega 
pedagoglarni taklif qiladi. Birlamchi vazifa yosh 
muhandis-texnologlar oʻrtasida yangi kasbiy 
kompetensiyalarni shakllantirishdan iborat.

Ularda oʻqitishning asosiy tamoyillari 
zamonaviy taʼlim, muayyan soha ehtiyojiga 
yoʻnaltirilgan, ilgʻor uskunalar bilan jihozlangan 
laboratoriyalar, eng muhimi, oʻz ishiga ishtiyoqli 

yoshlardir. Bitiruvchilar biotexnologiya, 
mashinasozlik, aviatsiya, tibbiyot va boshqa 
sohalardagi nostandart masalalarni hal qiladi.

Milliy iqtisodiyot oldida turgan ustuvor 
vazifalar va ishlab chiqarishdagi sheriklar 
bilan hamkorlik muhandislik maktablarida 
yangi turdagi taʼlimning asosini tashkil 
qiladi. Muhandislik maktablari faoliyati endi 
boshlanmoqda va kelajakda boshqa oliy oʻquv 
yurtlarida ham yoʻlga qoʻyiladi.

Oʻqish jarayonida talaba korxonada 
turli boʻlimlar va mutaxassislarning oʻzaro 
hamkorligini oʻrganadi, ijodkorligini namoyon 
qila oladi va tez oʻzgaruvchan sanoat dunyosida 
professional rivojlanish zarurligini tushunadi.

Talabalar ishlab chiqarish borasida 
manfaatdor boʻlgan yoʻnalishlar boʻyicha 
bakalavriatdagi oʻqishi natijalariga koʻra 
tanlab olinadi hamda muhandislik maktabining 
magistratura dasturida ishlab chiqarish hamkori 
qoʻygan vazifalar boʻyicha ishlaydi.

Turli oliy oʻquv yurtlarida tashkil etilgan 
maktablarning vazifalari farqli boʻlsa-da, 
umumiy maqsad muhandislik taʼlimining yangi 
modelini shakllantirishdan iborat. Uni kelajakda 
mamlakatimizning barcha oliy oʻquv yurtlarida 
yuqori malakali va koʻp qirrali muhandis kadrlarga 
ehtiyojni taʼminlash uchun qoʻllash mumkin.

Shunday qilib, dizayn muhandisi mashinani 
qanday loyihalashni biladi, lekin texnologiyani 

unchalik yaxshi bilmaydi yoki oʻz muammolarini 
hal qilishda raqamli texnologiyalarni 
tushunmaydi. Bugun bizga mahsulot va dasturiy 
taʼminotni ishlab chiqish va ishlab chiqarishning 
butun siklini har tomonlama biladigan muhandis 
kerak. Muhandislik maktablari esa ommaviy 
muhandislarni emas, balki kasbning elitasini 
— oddiy dizaynerga koʻpincha koʻrinmaydigan 
ahamiyatsiz muammolarni hal qilishga qodir 
mutaxassislarni tayyorlaydi.

Talabalar va oʻqituvchilar muhandislik 
maktablarining oʻquv maydonida amaliy 
mashgʻulotlar va amaliyot oʻtashi, yangi 
kompetensiyalarga ega boʻlishi mumkin. Biroq 
bu maktablarning asosiy faoliyati talabalar 
turli taʼlim dasturlari boʻyicha bitirishiga 
koʻmaklashishdir. Qoida tariqasida muhandislik 
maktablari oʻquv dasturlarida amaliy 
komponentning katta ulushi tufayli kamroq 
maʼruza va seminarlar mavjud.  Amaliyot, 
darsdan tashqari loyihalar, raqamli yechimlar va 
zamonaviy tadqiqot, texnologik uskunalardan 
faol mustaqil foydalanish shular jumlasidan. 
Ushbu loyihada sanoat hamkorlarining oʻrni 
katta. Ular oʻz xodimlarini ishlab chiqarish 
boʻyicha murabbiylar va oʻquv dasturlari 
oʻqituvchilari shaklida taʼlim va tadqiqot 
jarayonlariga integratsiya qiladi.

Bu, birinchi navbatda, muhandislik 
maktablarida taʼlim tizimini ajratib turadigan 
sanoat hamkorlari bilan oʻzaro aloqadir. 
Muhandislik maktablarida 10 mingdan ortiq 
muhandis qoʻshimcha kasbiy taʼlim dasturlari 
boʻyicha tayyorlanadi.

TAʼLIMNING YANGI, 
YANADA TOʻLIQ VA 

UYGʻUNLASHGAN MODELI

Muhandislik maktablarining tuzilishi xilma-
xilligi bilan ajralib turishi kerak. U innovatsion 
faoliyat uchun mutaxassislarning texnik va axborot 
tayyorgarligini taʼminlaydigan koʻplab taʼlim 
muassasalarini oʻz ichiga olishi lozim. Masalan, 
qishloq xoʻjaligida oziq-ovqat xavfsizligi va 
texnologik xavflar bilan bogʻliq agrobiotexnologiya 
sohasidagi muhandislik maktabi.

Ish global tendensiyalar va muammolarni 
hisobga olgan holda tashkil etiladi. 
Maktabning ichki faoliyati ishlab chiqarishni 

yaxshilash va mahsuldorlikni oshirish, 
qishloq xoʻjaligi chiqindilarini qayta ishlash, 
hayvonlar va oʻsimliklar naslchiligini 
koʻpaytirish, shuningdek, jonivorlar uchun 
bioaktiv ozuqa qoʻshimchalarini yaratish 
bilan bogʻliq bir qancha yoʻnalishlar boʻyicha 
taqsimlangan. Muhandislik maktabining 
barcha ishi sanoat sheriklari bilan yaqin 
hamkorlikka asoslangan.

Optika va sensorlar yoʻnalishi turli  strategik 
obyektlar — quduqlar, toʻgʻonlar, koʻpriklar, 
tunnellar, qurilish poydevorlari va boshqalarning 
holati toʻgʻrisida tezkor maʼlumotlar olish uchun 
optik sensorlar yaratishga imkon beradi. Bu esa 
taʼlimning yangi, yanada toʻliq va uygʻunlashgan 
modelini hayotga tatbiq etish, zamonaviy kasb-
hunarlar boʻyicha mutaxassislar tayyorlash 
zarur, degani.

Bitiruvchilarning muhandislik-texnik 
tayyorgarligi sifatini saqlash va baholashning 
asosiy vositasi tegishli standartlarga muvofiq, 
shuningdek, fan, yuqori texnologiya va ishlab 
chiqarish yutuqlari hamda ehtiyojlari koʻzda 
tutilgan samarali taʼlim dasturlaridir.

Muhandislik maktablarini tashkil 
etishdan maqsad Oʻzbekistonning texnologik 
suverenitetiga erishishni taʼminlashga 
qodir, yuqori malakali muhandis kadrlarni 
tayyorlashdan iborat. Shu bilan birga, 
mamlakatimizda muhandislik taʼlimi iqtisodiyot 
tarmoqlarini modernizatsiya qilish sharoitiga 
moslashishga qaratilishi kerak.

Ushbu muhim muammoni hal qilish 
uchun barcha harakatlar aniqlik talab qiladi. 
Masalan, tez oʻzgaruvchan ishlab chiqarish va 
bozor sharoitlariga oson moslasha oladigan 
keng yoʻnalishli mutaxassislar tayyorlash, 
iqtisodiyotning istiqbolli tarmoqlarini hisobga 
olgan holda muhandislik taʼlimi profilini 
oʻzgartirishda moslashuvchanlik, oʻquv 
jarayonida oʻquvchilarning kognitiv faolligini 
va muloqot qobiliyatini rivojlantirishga 
 eʼtiborni kuchaytirish lozim. Yuqori 
malakali mutaxassislar tayyorlashni jadal 
rivojlantirish, oliy taʼlim, fan va ishlab chiqarish 
integratsiyasini amalga oshirish, bundan 
tashqari, oliy taʼlim tizimida, shu jumladan, 
muhandislik maktablarida ilmiy tadqiqotlar 
rivojlanishini taʼminlash ustuvor vazifalardir. 
Ushbu muammolarni hal qilish keng koʻlamli 
tadqiqotlar va innovatsion ishlanmalarni joriy 
etishni talab qiladi.

Bugungi kunda ish beruvchilar 
oldida turgan eng katta 
muammolardan biri xodimlarning 
oʻz kasbidan qoniqib, rozilik va 
sadoqat bilan ishlashi masalasidir. 
Sababi, hozir ishchilarda, kasb 
egalarida yetishmaydigan, ularni 
qiynaydigan mavzular aynan 
shular. Shunday ekan, boʻlgʻusi 
kadrlarni tayyorlayotgan oʻqituvchi-
murabbiylarning tamal vazifasi 
taʼlim berishgina emas, ularda 
vatanga daxldorlik, masʼuliyat, 
oʻz ishiga mehr bilan yondashish, 
kasbidan rozilik tuygʻularini ham 
tarbiyalashdan iborat boʻlib qoldi.

topishni xohlaydi. Daromadi ehtiyojlargagina 
yetib qolmay, ortishini, dunyo koʻrishni, yaxshi 
sharoitlarda yashashni istaydi. Bir soʻz bilan 
aytganda, ularda koʻp va tez pul topishga 
qiziqish ancha ortib ketgan. Mana shu jihat 
yoshlarni yaxshi daromadli kasb tanlashga 
undaydi va aynan shu omil boʻlajak ishchilarni 
ilhomlantira oladi. 

Bugun ustoz — motivator, ustoz — 
yoʻlboshchi, ustoz — hayotga tayyorlovchi. 
Kadrlar tayyorlash bir vaqtlar asosiy vazifa 
boʻlgan boʻlsa, bugun ular oʻz ishining ustasi, 
masʼuliyatli, ishga chanqoq, ancha mahoratli 
boʻlishi kerak. Zamonaviy oliygohlarning 
vazifasi yetuk va salohiyatli, bilimli, ichki 
tuygʻulari tarbiyalangan kadrlarni jamiyatga 
qoʻshishdan iborat. 

Avvalo, har bir insonda, qanday kasb egasi 
boʻlishidan qatʼi nazar, vatanga daxldorlik hissi 
shakllanishi shart. Befarqlik barcha illatlarning 
doyasidir.

Vatanga daxldorlik tuygʻusini shakllantirishda 
ona — birinchi ustoz. Chunki farzandda bu 
his ona qornidan boshlab shakllanadi. Uni 
rivojlantirishda ustozlar muayyan yoʻlga kelgan 
shaxsni qoʻllaydi. Sababi, ungacha bolada bu 
tushuncha bor boʻlishi kerak. Deylik, talaba 
pedagogika sohasida taʼlim oladi, kelajakda u 
ona tili va adabiyot oʻqituvchisi boʻlib yetishadi. 
Uni qanday qilib vatanga daxldor kadrga 
aylantirish mumkin? 

Aniqki, unga kelajakda har qanday kasb 
egasini, xoh u shifokor boʻlsin, xoh muhandis 
— barchasini tarbiyalashini va yana kasb 
egalari ertaga vatan uchun, xalq uchun xizmat 

qilishini uqtirish orqali bunga qisman erishsa 
boʻladi. 

Talaba oliygohni bitirgach, oʻz yoʻnalishi 
boʻyicha ish boshlaydi. Kasbidan qoniqish, 
zimmasidagi vazifani sidqidildan ado etish, mehr 
bilan faoliyat yuritish insonni charchatmaydi. 
Aksincha, quvvat bagʻishlaydi.

Oʻz kasbidan qoniqadigan inson, avvalo, 
uni hech qanday bosimsiz, oʻz xohishi bilan 
tanlagan. Uni yaxshi koʻradi, qadriga yetadi. 
Demak, avvalo, boʻlgʻusi kadrlarni kasbini oʻzi 
tanlashga oʻrgatish, imkon berish lozim. 

Bugungi yoshlar kechagi yoshlar emas. 
Ular izlanadi, tahlil qiladi, solishtiradi. 
Imkoniyatlarini, bilimini chamalaydi. Shunga 
koʻra, bir kasbning etagidan tutish uchun qadam 
tashlaydi. 

Yoshlar, avvalo, ishga kirmoqchi boʻlgan 
joyni sinchiklab oʻrganishi, daromadi, ish vaqti, 
dam olish kunlari, u yerdagi muhit, ragʻbatlar, 
asosiysi, oʻsish borasida yetarlicha maʼlumotga 
ega boʻlishi zarur. Bu uchun ularga amaliyotlar 
belgilangan.

Talabalarning amaliyotga borishini  toʻliq 

taʼminlash, ular bilan jarayonda tanlagan 
kasbining ijobiy va salbiy tomonlari, hali 
ham shu kasbni egallashda sobitmi yoki 
yoʻqligi haqida suhbatlar oʻtkazilib turishi 
maqsadga muvofiq. Boʻlajak ishxonasidagi 
muhit unga qay darajada yoqqani, kelajakda 
oʻzini shu kasbda koʻra olayotgani yoki 
olmayotgani, bu borada bir qarorga kelganini 
bilish pedagogning zimmasida qoladi. 
Shunda boʻlajak kadrlar tanlagan kasblaridan 
afsuslanib qolmasligini taʼminlash mumkin 
boʻladi. 

Qolaversa, shu jarayonning oʻzida 
egallayotgan hunaridan talabaning qoniqish 
darajasi ham belgilanadi. Kutilmalar haddan 
tashqari ortib ketmaydi, ishga qandaydir 
orzular panjarasidan emas, balki real koʻz bilan 
boqiladi. Negativ jihatlarni ijobiyga aylantirish 
mumkinligiga oid tavsiyalar beriladi.

Bugun oʻz kasbidan rozi boʻlib ishlaydigan 
insonlarning mamnunlik sabablari bir nechta. 
Avvalo, ular kasbini sevadi, shuning uchun 
undagi ayrim qiyinchiliklar koʻzga koʻrinmaydi. 
Uncha-muncha mashaqqatlarga eʼtibor 
qilinmaydi. Ikkinchidan, ular egallagan kasbida 
yetakchi. Ishidan rozi insonlarning aksariyatini 
mana shu omillar bogʻlab turadi. 

Yaxshi kadr boʻlgani sabab ularga koʻp 
maosh toʻlanadi va mukofotlar belgilanadi. Bu 
ularning ishxonadagi va oiladagi mavqeini ham 
koʻtarib beradi. Aynan mana shu jihat ularning 
ishga boʻlgan hurmat, mehr va bu orqali rozilik 
hissini yana ham orttiradi. Shunday ekan, 
kadrlarni ikki narsaga — kasbni oʻzi sevib 
tanlashga va oʻsha ishning yetuk mutaxassisi 
boʻlishga chorlash kerak.

Boʻlajak kadrlarda zaruriy yana bir fazilat 
— kasbga sadoqatdir. Oddiy misollarda 
tushuntirsak, kasbiga sadoqatli inson katta 
sabablari boʻlsa ham ishini tashlab qoʻymaydi. 
Bunday fazilat shakllanmagan kadrni esa kichik 
bahonalar ham ishidan uzoqlashtirib, unga 
bormay qoʻyishga sabab boʻla oladi. 

Kasbiga sodiq inson ishxona sirlari, jamoa 
loyihalarini boshqa joylarda muhokama 
qilmaydi, qanday jamoaviy muammolar kelib 
chiqqan taqdirda ham ularni chetda hal qilishga 
urinmaydi. 

Shaxs oʻz hududi, oʻz chegaralarini bilsa, 
tanisa, demak, u kasbiga, jamoasiga nisbatan 
ham sadoqatli boʻla oladi. Ammo inson shaxsiy 
chegaralariga ega boʻlmasa, uning kasbga 
nisbatan masʼuliyatli boʻlishi murakkab ish, 
imkonsiz boʻlib qoladi. Shunday ekan, baʼzan bu 
mavzuda pedagog shakllantiruvchi emas, balki 
yoʻllovchidir. Buni unutmaslik zarur.

Xulosa oʻrnida aytish mumkinki, har bir 
inson oʻz taqdiri uchun oʻzi masʼul, qaysi 
yoʻldan borish va qanday manzilga yetishni oʻzi 
hal qiladi. Ammo bu yoʻlning baland-pastidan 
xabardor, oqil ustoz bilan manzilga yetish 
osonroq kechadi.

Gulnoza JOʻRAYEVA,
filologiya fanlari doktori

Oliy ta’limdagi yangilanishlar

KELAJAK MUTAXASSISLARI

OQIL USTOZ BILAN 
MANZILGA YETISH OSONROQ

Fazliddin MOʻMINOV,
Oliy taʼlim, fan va innovatsiyalar
vazirligi boshqarma boshligʻi

Bir kilo meva 300-350 ming soʻm

Xalqaro tajribaga koʻra, muhandislik 
maktablari tashkil etilgan va 
rivojlanayotgan mamlakatlarda 
ilmiy hajmdor mahsulotlar oʻsishi 
kuzatilmoqda. Masalan, Eronda soʻnggi 
uch yilda tovarlar eksporti qiymati 
295 million dollardan 2 milliard 510 
million dollargacha yetgan. Rossiyada 
2021-yilda mamlakat yalpi ichki 
mahsulotida yuqori texnologiyali 
mahsulotlar ulushi 23 foizni, oʻrtacha 
yillik oʻsish surʼati 1,7 foizni tashkil 
qilgan. Yevropa Ittifoqining yuqori 
texnologiyali mahsulotlarining umumiy 
eksportdagi ulushi 2010-yildagi 15 
foizdan 2021-yilda 17,7 foizgacha 
oshgan.

Hayot — sinov, hayot — qurshov. Unda sovrinni ajratib chiqa olgan chavandoz yangligʻ kishilargina 
muzaffardir. Abduqodir Xoltoʻrayev 1985-1987-yillarda harbiy xizmatni oʻtash vaqtida oyogʻidan 

yaralanganda ham, 2000-yillarda Sariosiyo tumani togʻli hududlaridagi harbiy harakatlar chogʻida ham jonini 
oʻylamadi, oʻzini yoʻqotib qoʻymadi.

Sog‘lom turmush tarzi

Oramizdagi odamlar

2024-yil 30-iyul, 151-son

Koʻpchilik qatori tomoshabinlar orasida 
oʻtirgan Jamshid aka ham polvon boboning 
harakatlaridan hayratda qoldi. Toʻqsonga 
yaqinlashib qolgan moʻysafidning yigitlardek 
epchil sakrashiga qoyil qolmay iloj yoʻq axir. Buni 
har kim ham eplay olmaydi. Oʻzining yoshi hali 
ellikka ham yaqinlashmagan, toʻrt qadam tezroq 
yursa, harsillab qoladi. Shu payt yonida oʻtirgan 
oʻgʻliga koʻzi tushib, oʻzidan koʻra uning holatidan 
yanada uyalib ketdi. Oʻgʻli endi 2-sinfga oʻtdi. 
Tanimagan kishi naq 7-sinf oʻquvchisi, deydi. 
Tunov kuni taroziga chiqargandi, salkam oltmish 
kilo tosh bosib turibdi. Hozirdan shuncha vazni 
boʻlsa, toʻrt-besh yildan soʻng oʻzini umuman 
koʻtara olmasa kerak. Xavotirlanib, bir-ikki bor 
shifokor koʻrigiga olib borib ham koʻrdi. Ular 
notoʻgʻri ovqatlanish, kamharakatlik oqibati, deya 
turli tashxislar qoʻydi, lekin masalaning yechimiga 
kelganda joʻyali taklif bermadi. Shu xayollar 
ogʻushida oʻtirgan ota oʻgʻlidagi semizlik dardiga 
shifo topgandek boʻldi. Ertaga, albatta, shu ish 
bilan shugʻullanishni koʻngliga tugib qoʻydi.

Umrining katta qismini Oʻzbekiston va 
Afgʻonistonni ajratib turuvchi Amudaryoda 
— harbiy daryo flotida oʻtkazgan isteʼfodagi 
kapitan Abduqodir Xoltoʻrayevni bilganlar 
uni shunday vatanparvarlar safiga qoʻshadi.

— Termiz ilgari harbiy shahar boʻlib, unga 
kirish va chiqishda postlar boʻlardi. Issiq joy. 
Bir oilada oʻn bir farzand edik. Koʻpchilik 
qatori bolaligim mamlakatning eng janubidagi 
kichik shaharchaning tuproq koʻchalarida oʻtdi. 
Bu yerdan — simtoʻrlar orasidan Amudaryo, 
narigi tomonda notinch Afgʻoniston koʻrinib 
turardi. Yurtni, xalqni, oilani qoʻriqlashim 
kerak degan tuygʻu meni sarhadlarimiz 
daxlsizligi yoʻlida xizmat qilishga undardi, — 
deydi mehnat faxriysi Abduqodir Xoltoʻrayev. 
— Maktabda oʻqib yurgan vaqtlarimda tarix, 
geografiya, geometriya fanlariga qiziqardim. 
Qadimgi Yunoniston va Rimdagi binolar, 
mahobatli ibodatxonalar va teatrlar arxitektura 
sohasiga kirib kelishimga turtki boʻldi. Shu 
yoʻnalishda oliygohda oʻqidim. 

Abduqodir Xoltoʻrayev oʻqishni tamomlab, 
Termiz shahridagi arxitektura tashkilotida 

Navbatdagi sport tadbirlaridan 
biri. Odatdagidek tantanali 
ochilish marosimida iqtidorli 
sportchilarning koʻrgazmali 
chiqishlari namoyish etila 
boshladi. Navbat milliy kurash 
ustalariga berildi. Uch-toʻrt 
shogirdini ortidan ergashtirib 
chiqqan keksa polvon avvaliga 
kurash qoidalariga koʻra 
salomlashdi. Keyin shogirdlari 
bilan birma-bir kurashib 
boʻlgach, hakamlik qilib turdi. 
Qisqa bellashuvlar yakuniga 
yetgach, kutilmaganda faxriy 
polvon akrobatik mashqlarni 
bajara boshladi. Bu harakatni 
shogirdlari ham davom ettirdi. 
Suxandon ustoz kurashchi 
ayni damda 86 yoshda ekanini 
taʼkidlarkan, buni eshitgan 
tomoshabinlar oʻrnidan turib, 
olqishlashga tushdi. Bundan 
quvvat olgan ustoz yana ikki-uch 
bor orqa va oldinga epchil sakrab, 
taʼzim qilib qoʻydi.

Ertasi kuni tongdanoq oʻgʻlini mashinasiga 
mindirib, Chiroqchi tumanidagi Humo mahallasi 
tomon yoʻlga chiqdi. Oʻzi ham yoshligida sport 
bilan shugʻullanib yurardi. Ish, roʻzgʻor deb 
mashgʻulotlarni esdan chiqarib qoʻydi. Shularni 
oʻylab, Humo mahallasiga yaqinlashganini 
sezmay ham qoldi. Endi Abdurashid otaning 
kurash klubini topishi lozim. Bu atroflar yaxshi 
tanish emas, kimdan soʻrashni bilmay boshi qotdi. 
Shu payt bir yoʻlovchi yaqinlashib qoldi. Jamshid 
aka izlagan odamini undan soʻradi.

— Polvon bobomizni izlab keldingizmi, 
koʻzingiz tushgan boʻlsa, bir oz oldin shogirdlari 
bilan shu yerdan yugurib, narigi tomonga oʻtib 
ketgandi, — dedi yoʻlovchi tabassum bilan. — 
Toʻgʻriga yursangiz, otaning kurash klubi oldidan 
chiqasiz. Oʻsha joyda kutib tursangiz, kelib 
qoladi. Menimcha, siz ham u kishining muxlisi 
boʻlsangiz kerak? Mehmon, bu paytda polvon 
bobo ertalabki yugurishda boʻladi.

Jamshid aka yoʻlovchi koʻrsatgan manzilga 
yetib bordi. Koʻrinishidan katta bino. Bir paytlar 
xoʻjalikka tegishli klub boʻlgani koʻrinib turibdi. 
Ichkarida bir guruh bolalar va oʻsmirlar allaqachon 
mashgʻulotni boshlab yuborgan. Ularning orasida 
yoshi kattarogʻi qolganlarga koʻrsatma bermoqda. 
Boshqalar soʻzsiz bajarmoqda. Ustoz negadir 
koʻrinmasdi.

Oradan oʻn daqiqa oʻtar-oʻtmas bir guruh 
yosh-yalangni boshlagancha sport kiyimida 
otaxon kirib keldi. Koʻrinishidan ancha epchil. 
Mehmon bilan koʻrisharkan, odatiga koʻra qoʻlini 
bir qisib qoʻydi. Jamshid aka qoʻli goʻyo ombur 
orasida qolgandek seskansa-da, bildirmaslikka 
harakat qildi. Gapiradigan soʻzi ham yodidan 
chiqib qoldi. Atrofni tomosha qilish bahonasida 
siqilgan qoʻlini sekin chap qoʻli bilan silab 
qoʻydi. Otaning chayir gavdasiga termilib, yana 
hayrati oshdi.

Odatga koʻra salomlashilgach, Jamshid aka 
maqsadga oʻtdi.

— Ustoz, sizni qoʻshni tumandan yoʻqlab 
kelyapmiz. Xoʻp desangiz, shu oʻgʻlimni 
shogirdlikka olsangiz. Tunov kuni bayramdagi 
chiqishlaringizni koʻrib havasim kelgandi. 
Shunga toʻgʻri kelaverdik.

Jamshid aka oʻgʻli Doston 2-sinfda oʻqishini 
xijolat bilan aytdi. Yoshiga nisbatan bolaning 
vazni ancha ogʻir edi. Shu bois, sport bilan 
shugʻullansa, meʼyoriga kelib qolar, degan 

umidda ekanini ham taʼkidladi. Abdurashid ota 
koʻp yillik tajribasi davomida bu holatga duch 
kelmagandi. Sakkiz yoshli bolaning vazni oltmish 
kilodan oshib tursa-ya. Mehmonning iltimosini 
rad etolmadi. Dostonni shogirdlikka oladigan 
boʻldi. Faqat sportning oʻziga xos mashaqqatlari 
mavjudligini, shunga chidagan polvon boʻlishini 
uqtirdi. Kiyinib, zalga kirishini tayinladi-da, 
oʻzi ham mashgʻulotni boshlashi zarurligi bois, 
ichkariga yoʻl oldi.

Otaning shogirdlaridan biri mehmonni 
klubning muzeyiga taklif qildi. Jamshid aka 
peshtoqida “Abdurashid polvon kurash klubi 
yutuqlari” deb yozilgan moʻjaz xonaga kirarkan, 
devorga ilingan shoda-shoda medallar, faxriy 
yorliqlar, tashakkurnomalarga koʻzi tushdi. 
Polvon boboning natijalarini sanab, adogʻiga 
yetib boʻlmaydi. Bu yerdagi maʼlumotlardan 
ota shu yoshgacha oʻtgan umrini faqat sportga 
bagʻishlaganini anglash mumkin. Ustozning 
yutuqlari chakki emas. Kurash boʻyicha yigirma 
martadan ortiq Oʻzbekiston chempionligini qoʻlga 
kiritibdi. Eng muhimi, ikki karra jahon chempioni 
ham boʻlgan. Polvon boboning shuncha mehnati 
davlatimiz tomonidan munosib eʼtirof etilgan. 
2019-yili otaxonga “Oʻzbekiston Respublikasida 

xizmat koʻrsatgan sport ustozi” 
unvoni berildi.

Bu yerda shogirdlari ham 
bugun nafaqat mamlakat, balki Osiyo va jahon 
sport maydonlarida yuqori natijalarni qoʻlga 
kiritayotgani haqida maʼlumotlar qayd etilgandi. 
Jumladan, aynan Abdurashid polvonning kurash 

zalida ilk sport sirlaridan saboq olib, bugun 
eʼtirof etilayotgan yoshlardan Sanjar Roʻziqulov, 
Muhammad Xalilov, Azamat Nazarov, qizlardan 
Inobat Boʻronova, Zulayho Eshnazarova, Goʻzal 
Rahmonova, Zarnigor Ulashova, Muhayyo 
Ahmadova, Oliya Hamidova, Gulsanam 
Hazratova kabi kurashchilar nomini koʻrish 
mumkin.

— Bir paytlar xoʻjaliklar tugatilgach, bu joy 
qarovsiz boʻlib qolgandi, — deydi Abdurashid 
bobo mehmon termilib turgan suratlarga 
ishora qilib. — Ilgari klub boʻlgan. Ancha vaqt 
eʼtiborsiz yotdi. Koʻp yillardan beri yaqin atrofda 
kurash zali ochishni maqsad qilib yurgandim. 
Shu eski klubni olib, bolalar shugʻullanadigan 
majmuaga aylantirish fikrida harakat boshladim. 
Rosti, boshida birov toʻyxona, yana kimdir 
doʻkon qiladi deb oʻyladi. Tuman hokimligi 
ruxsat bergach, bu joyni ancha tartibga keltirib, 

kuchim yetgancha taʼmirladim. Binoyidek joy 
boʻldi. Bugun nafaqat mahallamiz, balki tuman 
yoshlari uchun yaxshigina kurash majmuasi 
oʻrnini oʻtayapti. Bir paytlar buni oʻz manfaati 
uchun olib, foydalanish istagida boʻlganlar bugun 
asl niyatim nima ekanini anglab yetdi. Ehhe, 
milliy kurashimiz ne toʻsiqlardan oʻtmadi, deysiz. 
Bolaligimizda bunday shinam sport majmualari 
qayda edi? Kurash usullarini dalada, chim 
ustida oʻrganganmiz. Tajriba maydonimiz toʻy-
sayillar boʻlgan. Hech yodimdan chiqmaydi, bir 
safar toʻyda uch tengdoshimni yiqitib, atigi bir 
juft kalish olganman. Shu ham biz uchun katta 
mukofot edi-da. Qornimiz nonga toʻymagan 
damlar. Ancha vaqtgacha gʻururlanib, maqtanib 
kiyib yurganman. Hozirgidek kurash yaktaklari 
xayolga ham kelmasdi. Yosh bolalar choponda 
kurash tushardik. Uni ham baʼzan yirtib qoʻyib, 
onamizdan tanbeh eshitib yurardik. Bugungi 
zamonaga qancha shukrona aytsangiz kam. 
Bir-biridan qolishmaydigan sport inshootlarini 
qarang. Shugʻullanaman, chempion boʻlaman 

degan yigitga barcha sharoit bor. Jahon 
chempionati boʻladimi, Olimpiada oʻyinlari 
boʻladimi, Prezidentimiz, hukumatimiz qoʻllab-
quvvatlab turibdi. Bundan ortiq yana nima kerak? 

Oradan uch-toʻrt oy oʻtib, Jamshid 
aka sport mashgʻulotlari taʼsirida oʻgʻlida 
oʻzgarishlar boʻlganini sezdi. Vazni ham ancha 
yengillashib, meʼyorga kelib qoldi. Tunov kuni 
taroziga chiqqanida oldingiga nisbatan naq 
yigirma kilo vazn tashlagani koʻrinib turardi. 
Avvalgi hansirashlar, turli dardlari yoʻqolib, 
dangasaligidan asar ham qolmagandi. Buning 
uchun ustoz Abdurashid otaga rahmat aytish 
kerak. Shu maqsadda yoʻqlab bordi. Klub yonida 
qoʻlida televizor antennasini koʻtargancha 
shoshib yurgan ota mehmonni quchoq ochib 
kutib oldi. Dostondan ancha mamnunligini aytib, 
kelgusida katta polvon boʻlib voyaga yetishidan 
umidvorligini bildirdi.

— Shu desangiz, avvalroq bir musobaqada 
sovrin sifatida yangi televizor berishgandi, — 
deydi Abdurashid bobo antennani koʻrsatib. — 
Yangi televizorda Olimpiada oʻyinlarini tomosha 
qilaman, deya yaxshi niyat qilgandim. Shunga 
hozir shogirdlar bilan antenna oʻrnatyapmiz. 
Parijda yozgi Olimpiada oʻyinlari boshlandi. 
Shunday nufuzli musobaqani tomosha qilmasdan 
oʻtkazib yuborib boʻlmaydi. Eng muhimi, 
bellashuvlarda 19 sport turi boʻyicha 90 
sportchimiz ishtirok etadi. Ularni olisdan boʻlsa-
da, siz-u biz qoʻllab turmasak, kim qoʻllaydi. 
Axir har biri mamlakatimiz shaʼnini, Oʻzbekiston 
sharafini himoya qilish uchun maydonga tushadi. 
Shu vatan farzandi ekanmiz, bahslar oxiriga 
qadar vakillarimizning gʻolib boʻlishiga tarafdor 
turamiz. Buning uchun shogirdlarim bilan birga 
har kuni duoda boʻlamiz. Mana, Dostonjon 
ham olimpiadachilarimizning bellashuvlarini 
kuzatib borishga hozirlik koʻryapti. Ilohim, har 
bir sportchimiz maqsadiga erishsin, yurtimiz 
bayrogʻi baland hilpirab, madhiyamizni 
baralla kuylasin. Bu yurtdan ne-ne bahodirlar 
chiqmagan. Oqqan daryo oqmay qolmas, 
degan naql bor. Yigit-qizlarimiz bir gʻayrat 
qilsinki, hali yutugʻidan barchamizning 

gʻururimiz osmon qadar yuksalib yursin. 
Bilasizmi, har bir sportchi maydonga tushar ekan, 

zimmasiga yurt shaʼni, millat gʻururi, or-nomus 
yuklangan boʻladi. Ilohim, shu masʼuliyatni 
oqlab, yuzlari yorugʻ boʻlib qaytishsin.

Jamshid aka polvon boboga rahmat 
aytib, ortiga qaytarkan, xijolatdan yuzi 
qizardi. Koʻksida ogʻriq turib, befarqligi, 
beparvoligidan jahli chiqdi. Xayolidan bunday 
oʻylar oʻtdi: “Oʻzimcha texnologiyani yaxshi 
bilaman, barcha yangiliklardan vaqtida xabar 
topib boraman, telefonim eng zoʻri, internet 
xabarlaridan doim voqifman debman-u, 86 
yoshli bobochalik dunyodan xabardor emas 
ekanman. Yaxshiyam, shu haqda birorta savol 
berib qolmadi. Aniq uyalib qolardim-da. Otaxon 
Olimpiadada necha nafar yurtdoshimiz ishtirok 
etishiyu ismigacha adashmasdan aytib beryapti. 
Yana musobaqalarni tomosha qilishga hozirlik 
koʻrayotganiga nima deysiz? Qoyil qolmasdan 
iloj yoʻq. Boʻldi, hoziroq borib televizorda Parij 
maydonlaridagi sport musobaqalarini oilaviy 
kuzatib boramiz”. Shu oʻy uni bir oz yupatdi. 
Koʻksida paydo boʻlgan ogʻriq chekinib, oʻrnini 
oʻzgacha totli tuygʻu egalladi. Ayni damda 
polvon boboning soʻzlari mudroq qalbini 
uygʻotganini anglagandek boʻldi.

Akbar RAHMONOV,
“Yangi Oʻzbekiston” muxbiri

Imkoni boʻlsa ham 
tugʻilib oʻsgan kichik 
manzilini osmonoʻpar va 
hashamatli shaharlarga aslo 
almashtirmaydigan insonlar 
bor oramizda. Qayerda 
boʻlmasin, kindik qoni 
toʻkilgan goʻsha ohanrabodek 
tortaveradi.

faoliyat yuritdi. 1979-1980-yillarda qoʻshni 
yurtda notinchliklar avj oldi. Abduqodir ham 
baynalmilal jangchi sifatida ishtirok etdi. 
Ogʻir yaralanib, yurtga qaytdi.

Vatanga qaytgach, 1987-1995-yillarda 
arxitektura sohasida Termiz shahri arxitektura 

tashkiloti boshligʻining oʻrinbosari 
lavozimigacha boʻlgan vazifalarda ishladi. 
Oʻsha yillari shahar arxitekturasini yaratish, 
obodonlashtirishda jonbozlik koʻrsatdi.

Yillar oʻtib, bir vaqtlar koʻngliga tukkan 
sharafli soha boʻyicha mehnat qilish imkoni 

tugʻildi. 1995-yili chegara qoʻshinlari safiga 
leytenant unvoni bilan ishga qabul qilindi.

— Chegara qoʻshinlarida xizmat qilish —
sharafli va mashaqqatli. Vatan oldidagi 

burchni bajarish uchun harbiy qasamyod 
qabul qildingizmi, joningizni yurt ozodligi 

yoʻlida fido etishga tayyor boʻlishingiz kerak. 
Taqdir charxpalagi aylanib, yosharib qolsam, 
yana harbiy daryo flotida ishlardim, — deydi 
faxriy harbiy xizmatchi.

Abduqodir Xoltoʻrayev 2000-yilda 
 Sariosiyo tumanining togʻli hududlarida 
oʻtkazilgan maxsus harbiy operatsiyalarda 
faol ishtirok etdi. Mardligi va jasurligi uchun 
“Jasorat” medali bilan taqdirlandi.

— Faoliyatim davomida chegara qoʻshinlari 
tarkibida turli lavozimlarda ishladim, 
— deydi Abduqodir aka. — Yoshlarni 
harbiy-vatanparvarlik ruhida tarbiyalash, 
shaxsiy tarkib orasida harbiy intizom, turli 
huquqbuzarliklarning oldini olishga qaratilgan 
maʼnaviy-maʼrifiy va profilaktika tadbirlarini 
oʻtkazishga rahbarlik qildim.

Hayot — sinov, hayot — qurshov. Unda 
sovrinni ajratib chiqa olgan chavandoz 
yangligʻ kishilargina muzaffardir. 
Abduqodir Xoltoʻrayev 1985-1987-yillarda 
harbiy xizmatni oʻtash vaqtida oyogʻidan 
yaralanganda ham, 2000-yillarda Sariosiyo 
tumani togʻli hududlaridagi harbiy harakatlar 
chogʻida ham jonini oʻylamadi, oʻzini 
yoʻqotib qoʻymadi.

— Ulugʻ vatanparvar, tasavvuf ilmining 
yorqin va ulugʻ namoyandalaridan Najmiddin 
Kubro moʻgʻullar bosqiniga qarshi janglardan 
birida “Yo vatan, yo sharafli oʻlim”, deya 
yurt himoyasiga otlanadi. Tarixiy manbalarda 
keltirilishicha, moʻgʻullar Najmiddin Kubroga 
bir necha bor qalʼani sogʻ-salomat tark etib 
ketishi uchun imkon beradi. Ammo vatanparvar 
alloma sharafli oʻlimni ustun qoʻradi. Bugun 

ham vatan himoyasi yoʻlida labbay deb 
turadigan, tomirida, xalqqa muhabbat, yurtga 
sadoqat tuygʻulari joʻsh urgan vatandoshlarimiz 
juda koʻp. Ulardan biri isteʼfodagi kapitan 
Abduqodir Xoltoʻrayev deb bilaman, — deydi 
chegara qoʻshinlariga qarashli harbiy qism 
yetakchi mutaxassisi Davlat Neʼmatov. — 
Oʻziga bildirilgan ishonchni vatanparvarligi, 
sofdilligi, tirishqoqligi, jonkuyarligi hamda 
metin irodasi bilan umr boʻyi oqladi. U ogʻir 
va mashaqqatli yillarda mardonavor yoʻlni 
bosib oʻtdi. Faxriy harbiy xizmatchining ibratli 
hayotidan oʻrganishimiz kerak boʻlgan jihatlar 
hali juda koʻp.

— Xoh iqlimi issiq, xoh suvi shoʻr, xoh 
havosida qusuri boʻlsin, inson oʻzi tugʻilib 
oʻsgan goʻshasini tashlab ketolmas ekan. 
Kimga qanday, lekin men shundayman. 
Bolalarim mamlakatning, dunyoning turli 
joylarida yashaydi. Oʻsha yoqlarda yashashga 
chaqiradi. Sira ketolmayman, — deydi 
Abduqodir Xoltoʻrayev. — Termizdan olisga 
borganimda yurak-yuragimdan nimadir 
goʻshamga chorlayveradi. Uyqumda halovat 
boʻlmaydi. Oʻzimni noqulay his etaman. Ona 
shahrimga qaytganimda esa hammasi odatiy 
holatga tushadi. Har kim bu holatni turlicha 
talqin etadi. Aslida esa bu Vatanga muhabbat 
va yurt sogʻinchi sababligina roʻy beradi. Bu 
muhabbat, vatan tuygʻusi qalbimga ona allasi, 
ona suti bilan kirgan deb oʻylayman.

Sarvar TOʻRAYEV,
“Yangi Oʻzbekiston” muxbiri

MUZAFFAR YO‘L

ABDURASHID OTANING 
MILLIY G‘URUR VA DAVO MASKANI


